SESSIO PUBLICA IX
die 7 decembris 1965

1

Sessionis initium

Chorus et omnes praesentes cantant antiphonam Tu es Petrus, alter-
natim cum versiculis Ps, 131 Memento, Domine, David. Dum cantus
protrahitur, Summus Pontifex, sacris vestibus sumptis, cum baculo et
mitra, ingreditur Basilicam Vaticanam, comitantibus em.mis cardinalibus
et concelebrantibus.

Cum ad altare aulae conciliaris pervenerint, concelebrantes, facta
debita reverentia, sedes sibi assignatas petunt. Summus Pontifex, depo-
sitis mitra et baculo, genuflectit super faldistorium et aliquantulum orat.

Tunc exc.mus P. D. Pericles Felici, arch, tit. Samosatensis, secreta-
rius generalis Concilii, Codicem Evangeliorum tradit Summo Pontifici,
qui secretario generali praecedente et em.mis cardd. diaconis Alfredo
Ottaviani et Arcadio Larraona comitantibus, illum super parato throno
statuit, Interea chorus et Patres alternatim cantant Gloria, laus: chorus
quidem cum melodia polyphonica 5 vocibus, auctore Bartolucei, Patres
vero modo gregoriano.

Deinde Summus Pontifex ad sedem eminentem ante Altare papale
erectam se confert, et ei praestatur oboedientia a Patribus conciliaribus,
duobus tantum, nomine ceterorum, ex unoquoque ordine, dum chorus
cantat Hoc est praeceptum meum, 5 vocibus, auctore Morales.

Card. primus diaconus assistens, em.mus D. Alfredus Ottaviani,
elata voce dicit: Orate, et omnes genua flectunt.

Post breve temporis spatium, Summus Pontifex surgit ac tono feriali
legit orationem Adsumus, Domine, una cum Patribus.

Oratione expleta, card. protodiaconus, elata voce, dicit: Erigite vos,
et surgunt omnes, dum chorus cantat antiphonam Exaudi nos, Domine,
quinque vocibus, auctore Bartolucci,

Summus Pontifex, dicta oratione Mentes mosiras, praecinit hym-
num Veni, Creator Spiritus, quem chorus prosequitur alternatim cum
omnibus praesentibus: chorus quidem cantu polyphonico 6 vocibus,
auctore Bartolucci, praesentes vero modo gregoriano. Expleto hymno,
Summus Pontifex cantat versiculos et orationes.

Receptis documentis a Summo Pontifice, exc.mus D. secretarius ge-
neralis ad ambonem accedit atque illa legit.

Paurus Episcopus, Servus servorum Dei, una cum Sacrosancti
Concilii Patribus, ad perpetuam rei memoriam.

Declaratio de Libertate Religiosa.
[¢f. pag. 663 ss.].

Patres venerabiles, haec declaratio, quae per partes lecta est, at pto
integra lecta habenda est, placetne vobis an non placet? Respondeatis.

Sequitur intervallum. Dum Patres suffragium suum per schedulas
exprimunt, chorus cappellae Sixtinae exsequitur cantum Ave Maria,
5 vocibus, auctore Perosi.

Secretarius generalis:

Pavrus Eriscorus, Servus servorum Dei, una cum Sacratissimi
Concilii Patribus, ad perpetuam rei memoriam.

Decretum de activitate missionali Ecclesiae.

[¢f. pag. 673 ss.].

Patres venerabiles, hoc decretum de activitate missionali Ecclesiae,
quod pro integro lectum habendum est, placetne vobis an nown placet?
Est suffragatio 542.

Sequitur intervallum. Dum Patres suffragium per schedulas dant,
chorus Cappellae Sixtinae exsequitur: Iusforum animae, 5 vocibus, auc-
tore Orlando di Lasso.

Secretarius generalis:

Pavurus Eriscopus, Servus servorum Dei, una cum Sacrosancti
Concilii Patribus, ad perpetuam rei memoriam.

Decretum de presbyierorum ministerio et vita.

[¢f. pag. 704 s5s.].

Patres venerabiles, hoc decretum de presbyterorum ministerio et vita,
quod pro integro lectum habeatis, placet vobis an non placet? Est suf-
fragatio 543.

Sequitur intervallum. Dum Patres suffragium per schedulas dant,
chorus Cappellae Sixtinae exsequitur: Alma Redemptoris Mater, 4 voci-
bus, auctore Bartolucci.

Secretarius generalis:

Paurus Epriscorus, Servus servorum Dei, una cum Sacrosancti
Concilii Patribus, ad perpetuam rei memoriam,

Constitutio pastoralis de Ecclesia in mundo huius temporis.
[¢f. pag. 733 ss.].

Patres venerabiles, haec constitutio pastoralis de Ecclesia in mundo
huius temporis, quae perinde ac tota lecta habenda est, placetne vobis

an non placet? Respondeatis, quaeso. Est suffragatio 544 et ultima huius
Ss. Congilii. [Plausus]

Patres venerabiles, Summus Pontifex, qui nos paterno est semper
prosecutus amore, suae benevolentiae ac magnificentiae hisce ultimis
diebus Concilii erga nos documenta multiplicavit. Hodie nobis insigne
donum ab eo factum est: anulus aureus,

Donavit anulum Summus Pontifex significans qua arctissima caritate
cum eo et inter nos vinciri debeamus. Profecto, Patres venerabiles, hoc
Concilium definiti potest magna caritatis epiphania. Hac quidem caritate
nos impleamur; caritas Dei diffundatur in cordibus nostris per Spiritum
Sanctum qui datus est nobis. Omnes exardeamus caritate imprimis erga
nosttum Patrem amantissimum, qui, ut Vicarius Christi, est petra Ec-
clesiae, unde, uti Cyprianus ait — et scriptum legimus in hac magna
Basilica, quae nostram caritatem nostrosque labores vidit ——, Unitas Sa-
cerdotii exoritur, [ Plausus]

Patres venerabiles, hac caritate inflaimmemur donec omnes cum no-
stris christifidelibus, cum populo sancto Dei consummati inveniamur in
gloria caelesti Ecclesiae aeternae! [Plausus]

Beatissime Pater, dum grates enixe ex imo pectore promimus, haec
sunt nostra filiorum omina, vota, preces. [Plausus]

Patres venerabiles, benedictione, quam Summus Pontifex imper-
tiet in fine huius celebrationis, intendit benedicere omnia obiecta pietatis
quae Patres et adstantes secum deferunt.

Audiatis, Patres! Communi desiderio permoti obstacula removendi
quae vias obstruunt ad dialogum qui, gratia Dei auspice, ad reconcilia-
tionem ducit, Paulus Papa VI et patriarcha Constantinopolitanus Athe-
nagoras de sequenti convenerunt declaratione [ plausus], quam nunc leget
excmus P. D. Toannes Willebrands, ep. tit. Maurianensis, a secretis
secretariatus ad unitatem christianorum fovendam.

PAULI PAPAE VI ET ATHENAGORAE
PATRIARCHAE CONSTANTINOPOLITANI
DECLARATIO COMMUNIS *

1. Pénéirés de reconnaissance envers Dieu pour la faveur que, dans
sa miséricorde, il leur a faite de se rencontrer fraternellement aux lieux
sacrés ou, par la mort et la résutrection du Seigneur Jésus, a été con-
sommé le mystére de notre salut et, par I'effusion du Saint-Esprit, a été
donné naissance 3 I'Eglise, le pape Paul VI et le patriarche Athénago-
ras I n’ont pas perdu de vue le dessein qu’ils ont congu dés lors, chacun
pour sa part, de ne rien omettre désormais des gestes qu’inspire la charité
et qui puissent faciliter le développement des rapports fraternels ainsi
amorcés entre 'Eglise Catholique Romaine et I'Eglise Orthodoxe de
Constantinople. Ils sont persuadés de répondre ainsi a Pappel de la
grice divine qui porte aujourd’hui I’Eglise Catholique Romaine et
I'Eglise Orthodoxe ainsi que tous les chrétiens 3 surmonter leurs diffé-
rends afin d’étre 2 nouveau « un » comme le Seigneur Jésus I'a demandé
pour eux i son Pére.

2. Parmi les obstacles qui se trouvent sur le chemin du développe-
ment de ces rapports fraternels de confiance et d’estime, figure le sou-
venir des décisions, actes et incidents pénibles, qui ont abouti en 1054,
a la sentence d’excommunication portée contre le patriarche Michel Cé-
rulaire et deux autres personnalités par les légats du siége romain, conduits
par le cardinal Humbert, 1égats qui furent eux-mémes ensuite I'objet
d'une sentence analogue de la part du patriarche et du synode constan-
tinopolitain.

3. On ne peut faire que ces événements n’aient pas été ce qu'ils ont
été dans cette période particuliérement troublée de 1histoire. Mais
aujourd’hui qu’un jugement plus serein et plus équitable a été porté sur
eux, il importe de reconnaitre les excés dont ils ont été entachés et qui
ont amené ultérieurement des conséquences dépassant, autant que nous
pouvons en juger, les intentions et les prévisions de leurs auteurs dont
les censures portaient sur les personnes visées et non sur les Eglises et
n’entendaient pas rompre la communion ecclésiastique entre les siéges
de Rome et de Constantinople.

4. Cest pourquoi le pape Paul VI et le patriarche Athénagoras I*
en son synode, certains d’exprimer le désir commun de justice et le

* AAS., 538 (1966), p. 20-21.

sentiment unanime de charité de leurs fidéles et se rappelant le précepte
du Seigneur: « Quand tu présentes ton offrande i [autel, si [a tu te
souviens d’'un grief que ton frére a contre toi, laisse 12 ton offrande
devant I'autel et va d’abord te réconcilier avec ton frére »,' déclarent
d’un commun accord:

a) regretter les paroles offensantes, les reproches sans fondement,
et les gestes condamnables qui, de part et d’autre, ont marqué ou accom-
pagné les tristes événements de cette époque;

b) regretter également et enlever de la mémoire et du milieu de
I'Eglise les sentences d’excommunication qui les ont suivis, et dont le
souvenir opére jusqu’a nos jours comme un obstacle au rapprochement
dans la charité, et les vouer 4 'oubli;

¢) déplorer, enfin, les ficheux précédents et les événements ulté-
rieurs qui, sous 'influence de divers facteurs, parmi lesquels I'incompré-
hension et la méfiance mutuelles, ont finalement conduit 4 la rupture
effective de la communion ecclésiastique.

5. Ce geste de justice et de pardon réciproque, le pape Paul VI et le
patriarche Athénagoras I™ avec son synode sont conscients qu’il ne peut
suffire 4 mettre fin aux différends, anciens ou plus récents, qui subsistent
entre ['Eglise Catholique Romaine et I'Eglise Orthodoxe et qui, par
I'action de I’Esprit-Saint, seront surmontés grice i la purification des
cceurs, au regret des torts historiques ainsi qu’a une volonté efficace de
parvenir 3 une intelligence et une expression commune de la foi aposto-
lique et de ses exigences,

En accomplissant ce geste, cependant, ils espérent qu'il sera agréé
de Dieu, prompt i nous pardonner lorsque nous nous pardonnons les
uns les autres, et apprécié par le monde chrétien tout entier, mais surtout
par I'ensemble de I’Eglise Catholique Romaine et I'Eglise Orthodoxe
comme |'expression d’une sincére volonté réciproque de réconciliation
et comme une invitation A poursuivre, dans un esprit de confiance,
d’estime et de charité mutuelles, le dialogue qui les aménera, Dieu
aidant, 4 vivre de nouveau, pour le plus grand bien des 4mes et 1’avéne-
ment du régne de Dieu, dans la pleine communion de foi, de concorde
fraternelle et de vie sacramentelle qui exista entre elles au cours du
premier millénaire de la vie de I'Eglise.

Dum exc.mus D. Ioannes Willebrands osculum pacis et reconcilia-
tionis dat legatis S. B. Athenagorae I, patriarchae Constantinopolitani,
ab e.mo D. Meliton, metropolita Heliopolitano ductis, chorus et omnes
praesentes cantant Ubi caritas et amor.

Y Mt 5, 23.24.

N.B. Eadem Declaratio, eadem hora, legebatur intra liturgiam S. Toan-
nis Chrysostomi, in basilica patriarchali Constantinopolitana, quae com-
muniter « Phanar » nominatur, praesentibus S. B. patriarcha Athena-
gora 1 et septem legatis Summi Pontificis Pauli PP. VI, ab em.mo
D. Laurentio card. Shehan, arch. Baltimorensi, ductis.

2
Missa

Postea Summus Pontifex de sede descendit et, casula indutus, venit
ad Altare Confessionis ibique alternatim cum concelebrantibus omnique
populo, preces ad gradus altaris incipit. Ritus concelebrationis continua-
tur modo indicato in Ordine concelebrationis.

Rev.mus D. Petrus Mattioli, auditor S. R. Rotae, ad legile, episto-
lam legit.

Primus e concelebrantibus, em.mus D. Stephanus I card. Sidarouss,
Evangelium legit.

Lectione Evangelii expleta, Summus Pontifex, comitantibus primo
et secundo concelebrantibus, em.mis scil. D.D. Stephano I card. Sida-
rouss et Emmanuele card. Gongalves Cerejeira, de sede ante Altare pa-
pale erecta, homiliam habet:

HOMILIA SUMMI PONTIFICIS *

Venerabiles Fratres,

Hodie Concilium Oecumenicum Vaticanum secundum concludimus,
illudque maxime adhuc firmum validumque concludimus. Quod et hic
conspectus vester frequentissimus demonstrat, et ordinata huius Con-
sessus compago testatur, et legitimus Concilii laborum exitus confirmat,
et mentium voluntatumque conspiratio veluti proclamat. Quodsi quae-
stiones non paucae, inter Concilii celebrationem positae, adhuc exspec-
tant donec congruenter dissolvantur, id profecto significat Concilium
labores suos, non in virium suarum defatigatione concludere, sed in ea
potius vivacitate, quam universalis haec Synodus excitavit, quaeque,
post dimissum Concilium, Deo iuvante, ad easdem quaestiones dissol-
vendas se totam convertet. Concilium hoc nostrum posteris eiusmodi
Ecclesiae imaginem tradet, qualem haec aula repraesentat, sacris videlicet

* AAS., 38 (1966), p. 51-59.

referta Pastoribus, qui eandem fidem profitentur, eandemque caritatem
spirant; qui societate precationum, disciplinae, alacritatis inter se con-
functi sunt; qui -— quod mirum sane est — unum hoc expetunt omnes,
ut, non secus atque Christus, Magister et Dominus noster, se pro vita
Ecclesiae et mundi salute devoveant. At Concilium posteris non tantum
imaginem Ecclesiae tradit, sed etiam patrimonium eius doctrinae eiusque
praeceptorum, hoc est depositum a Christo ipsi commissum; hoc gentes
per saeculorum decursum semper meditatae sunt, in suum quasi sucum
et sanguinem verterunt, moribusque suis quodammodo expresserunt;
hoc nune, pluribus partibus illustratum, in sua integritate statutum atque
ordinatum est. Hoc, cum vivum sit ob divinam veritatis et gratiae virtu-
tem, ex qua constat, idcirco idoneum est putandum quod hominem guem-
libet vivificet, qui pie illud accipiat, eoque vitam suam alat.

Quid re vera hoc Concilium fuerit, quidve ipsum eflecerit, nostrae
huius extremae meditationis argumentum esset. Sed nimium id atten-
tionis et temporis postularet; neque hac suprema sollemnique hora aude-
mus res tanti ponderis brevi comprehendere. Malumus propterea gravia
haec temporis momenta eiusmodi cogitationi tribuere, quae simul nostros
animos ad humilitatem inclinet, simul ad summa optata nostra extollat.
A nobismetipsis nempe quaerere malumus: quodnam fuerit religiosum
nostri Concilii momentum: quo vocabulo significare mens est nostras
cum Dei necessitudines, quae profecto declarant quare Ecclesia exsistat,
quid credat, quid speret, quid amet, quid sit, quid faciat.

Possumusne fateri nos laudem Deo comparavisse, eius cognitionem
et amorem gquaesivisse, in contentione eum contemplandi profecisse,
in sollicitudine eum celebrandi, in arte eum hominibus nuntiandi, qui
ad nos tamquam ad Pastores viarumque Dei Magistros respiciunt?

Tta re vera esse, Nos sincere opinamur, hanc etiam ob causam,
quod ex hoc primo ac praecipuo consilio secutum est propositum illud,
in quo tota veluti ratio celebrandi Concilii sita fuit. Adhuc resonant
in hac Petriana Basilica verba, quae in auspicali huius Concilii allo-
cutione prolata fuerunt a Decessore Nostro fel. rec. Ioanne XXIII,
quem iure optimo auctorem huius Oecumenicae Synodi agnoscere pos-
sumus. Tunc ille Pontifex ita locutus est: « Quod Concilii Oecumenici
maxime interest hoc est, ut sacrum doctrinae christianae depositum
efficaciore ratione custodiatur atque proponatur ... Verum sane est,
Christum Dominum hanc pronuntiasse sententiam: Quaerite primum
regnum Dei et iustitiam eins. Quae vox primum declarat, quo potissi-
mum vires et cogitationes nostras dirigi oporteat ».'

1 A.AS., 54 (1962), p. 790.

Atque proposito illi eventus reapse respondit. Quod eventum ut
pro rei veritate aestimemus, probe recolendum est, qua aetate illud
contigerit. Scilicet aetate contigit, qua, ut apud omnes constat, homines
ad huius mundi dominatum potius quam ad Dei reghum sunt conversi;
aetate dicimus, qua Dei oblivio in consuetudinem venit, quasi eam
suadeant ipsi progredientium scientiarum processus; aetate, qua actus
praecipuus personae humanae, de seipsa de suaque libertate clariorem
conscientiam adeptae, eo contendit ut plenam libertatem sibi vindicet,
nulli legi obnoxiam, quae rerum naturalium ordinem transcendat; aetate,
qua laicismi placita videntur ex hodiernis doctrinarum incrementis iure
proficisci, eademque quasi norma sapientissima habentur, secundum
quam humana societas sit ordinanda; aetate praeterea, qua humana ratio
€0 venit, ut ea exprimat, quae perabsurda sint omnemque spem auferant;
aetate denique, qua maximae ethnicarum gentium religiones perturba-
tionibus atque mutationibus obnoxiae sunt, quas antea numquam sunt
expertae. Hac igitur aetate nostrum Concilium celebratum est ad Dei
laudem, in nomine Christi, afflante Spiritu Sancto, gui ommnia scrutatur,
quique etiamnunc Ecclesiam intus animat, #¢ sciamus quae a Deo donata
sunt nobis,” scilicet efficiens, ut Ecclesia hominis vitam ac mundum pe-
nitus omnique ex parte cognoscat. Ope hutus Concilii, doctrina theo-
centrica ac theologica, uti aiunt, de humana natura ac de mundo ad se
hominum mentes convertit, quasi eos provocans, qui illam a nostrae
aetatis ratione alienam atque extraneam putent; atque talia sibi arrogat,
quae mundus primum quidem absurda iudicet, sed postea, ut fore con-
fidimus, humana, sapientia ac salutaria ultro agnoscet: scilicet Deum
esse. Utique Deus est; reapse exsistit; vivit; persona est; est providus,
infinita bonitate praeditus, et quidem bonus non solum in se, sed maxi-
mopere etiam erga nos; est noster Creator, nostra veritas, nostra feli-
citas; adeo ut homo, cum mentem et cor suum in Deo defigere nititur,
contemplationi vacando, actum animi sui eliciat, qui omnium nobilissi-
mus ac perfectissimus est habendus; actum dicimus, a quo nostris etiam
temporibus innumeri humanae navitatis campi suae dignitatis gradum
sumere possunt ac debent.

Dixerit aliquis Concilium minus versatum esse in pertractandis veri-
tatibus divinis quam — idque praecipue — in consideranda Ecclesia,
eius natura, eius compage, eius oecumenico munetre, eius opera aposto-
lica et missionali. Haec enim pervetus societas religiosa, hoc est Ecclesia,
studuit de se ipsa cogitare, quo melius se cognosceret, melius se definiret
atque ex his mentem ac praecepta sua componeret. Hoc est verum. Sed

1 CE 1 Cor. 2, 10-12.

haec sui ipsius recognitio non finis fuit, quem solum sibi proponetet,
non fuit ostensio solius terreni cultus ingenii. Ecclesia enim, se ad se
ipsam revocans, in intimas conscientiae suae latebras penetravit, non
ut se obleciaret in eruditis pervestigationibus, quibus in psychologiam
religiosam vel historiam rerum suarum inquireret, aut ut dedita opera
iterum iura sua obtineret vel leges suas describeret, sed ut, in se ipsa
vivens atque, per Spiritum Sanctum, efficax verbum Christi melius intel-
legeret, utque altius scrutaretur mysterium, id est consilium ac praesen-
tiam Dei circa se et intra se, et ut ignem fidei in se magis magisque aleret,
quae est vis arcana, qua firmitas eius et sapientia innititur, ighemque
amotis, quo impellitur ad laudes Dei sine intermissione canendas, siqui-
dem, ut ait S. Augustinus, cantare amantis est.’ Hoc ipsum ac quidem
praecipuum propositum religiosum clare patefit ¢ documentis Concilii,
imprimis ex iis, quae agunt de divina Revelatione, de Liturgia, de Eccle-
sia, de Sacerdotibus, de Religiosis, de Laicis; quibus ostenditur quam
limpida, egelida, dives sit spiritualis vena, quae, ob vivum Dei viventis
contactum, ex Ecclesiae sinu erumpit et per hanc in aridas glebas huius
terrae nostrae effunditur,

Sed non licet quiddam practermittere, quod summi momenti est,
cum religiosam vim huius Concilii petvestigamus: hoc enim ei potissi-
mum fuit, ut mundum huius aetatis nostrae scrutaretur. Numquam for-
tasse Ecclesia sicut huius Synodi tempore in eam necessitatem se sensit
adductam, ut societatem hominum, qui circa sunt, cognosceret, quasi
adiret, recte aestimaret, in eam se inferret, ei serviret et Evangelii nun-
tium traderet, atque ut eam veluti appeteret, quodammodo prosequens
eam, quae velociter et continenter mutatur. Hic habitus mentis, ortus
ex eo quod Ecclesia superiore aetate, praeterito ac maxime hoc saeculo,
abfuit et disiuncta est a profano ingenii cultu, hic habitus mentis, quem
munus Ecclesiae salvificum ac primarium nullo non tempore ingerit, in
Concilio eflicaciter et continenter obtinuit. Quam ob rem quibusdam
ea suspicio est iniecta, ut putarent in hominibus et actis Synodi plus
aequo ac nimis indulgenter pracponderasse illam rationem, quae ex
« relativismi » doctrina inhaeret mundo externo, rebus, quae fugaci cursu
geruntur, novis modis, qui in humano cultu invalescunt, necessitatibus,
quae oriuntur, cogitatis aliorum; idque cum detrimento fidelitatis, quae
a maioribus acceptae doctrinae debetur et cum damno religiosae mentis
ac voluntatis, quas Concilii proprias esse oportet. Non equidem arbitra-
mur ei tribuendam esse talem perniciem, si eius vera et recondita con-
silia et germani actus spectantur.

3 Serm. 336; PL 38, 1472.

Animadvertere potius cupimus, Concilii nostri religionem in primis
fuisse caritatem; quam ob praecipuam declaratam voluntatem, Conci-
lium a nemine notari poterit, quasi irreligiosum fuerit, vel a sacro Evan-
gelio defecerit, si meminerimus ipsum Christum nos docere, fore ut in
hoc cognoscant omnes, quia discipuli efus sumus, si dilectionem habue-
rimus ad invicem; * si pariter sinamus haec Apostolorum verba intus in
animis nostris resonare: Religio munda et immaculata apud Deum et
Patrem haec est: visitave pupillos et viduas in tribulatione eorum, et
immaculatum se custodire ab boc saeculo;’ et haec alia: Qui ... non di-
ligit fratrem sunm, quem videt, Deum, quem non videt, quomodo potest
diligere? °

Verum enimvero Fcclesia, in Concilio collecta, suam consideratio-
nem summopere intendit — praeterquam in semetipsam, atque in neces-
situdinem, qua cum Deo coniungitur — in hominem etiam, in hominem,
sicuti reapse hoc tempore se conspiciendum praebet: hominem, dici-
mus, qui vivit; hominem, qui sibimetipsi uni provehendo deditus est;
hominem, qui non modo sese dignum existimat, ad quem unum, veluti
ad quoddam centrum, omne studium conferatur, sed etiam aflirmare
non veretur, se esse cuiusvis rei principium atque rationem. Totus homo
phaenomenicus — ut recentioris aetatis verbo utamur —— suis innumeris
animi habitibus indutus, quibus in conspectum venit, se Concilii Patri-
bus obiecit, qui et ipsi homines, immo omnes Pastores atque fratres
sunt, intenta cura atque amanti caritate praediti: homo, qui suas luctue-
sas fortunas animose conqueritur; homo, qui et praeterito et nostro hoc
tempore alios infra se positos existimat, ideoque semper fluxus atque
fucatus, sui cupidus et ferox est; homo sibi displicens, qui risus edit
et lacrimas fundit; homo ad omnia versatilis, ad quaslibet partes agendas
facilis; homo in unam scientiae pervestigationem acriter intentus; homao,
qui uti talis cogitat, amat, in laboribus desudat, semper ad aliquid ani-
mum advertit, sicut ille filius accrescens; * homo, qui sacra quadam cum
religione est considerandus, ob suae infantiae innocentiam, ob suae ino-
piae atcanum, ob pietatem, quam suae aegritudines movent; homo hinc
sui ipsius tantum studiosus, hinc societati favens; homo simul laudator
temporis acti, simul posterum tempus praestolans, illudque felicius quam
praeteritum somnians; homo ex altera parte criminibus obnoxius, ex
altera sanctis motibus ornatus; et deinde deinceps. Humanitatis illud

* Cf. To. 13, 33.
5 Jac. 1, 27.

& 1 Jo. 4, 20.

T Gen. 49, 22.

laicum atque profanum studium, immani qua est magnitudine, tandem
aliquando prodiit, idemque ad certamen, ut ita dicamus, Concilium laces-
sivit. Religio, id est cultus Dei, qui homo fieti voluit, atque religio
— talis enim est aestimanda —— id est cultus hominis, qui fieri vult Deus,
inter se congressae sunt. Quid tamen accidit? Certamen, proelium, ana-
thema? Id sane haberi potuerat, sed plane non accidit. Vetus illa de
bono Samaritano narratio exemplum fuit atque norma, ad quam Concilii
nostri spiritualis ratio directa est. Etenim, immensus quidam erga homi-
nes amor Concilium penitus pervasit. Perspectae et iterum consideratae
hominum necessitates, quae eo molestiores fiunt, quo magis huius terrae
filius crescit, totum nostrae huius Synodi studium detinuerunt. Hanc
saltem laudem Concilio tribuite, vos, nostra hac aetate cultores huma-
nitatis, qui veritates rerum naturam transcendentes renuitis, iidemque
novum nostrum humanitatis studium agnoscite: nam nos etiam, immo
nos prae ceteris, hominis sumus cultores.

Quid enim amplissimus hic Consessus in humana natura perspexit,
quidve, lumen Deitatis consecutus, cognoscere studuit? Os eius, duas
quod semper facies praefert, penitus perspicere voluit, hominis scilicet
infirmitatem itemque dignitatem, tum eius summum malum, quo veluti
morbo insanabili neque dubio ipse laborat, tum efus quod manet bonum,
arcana quidem venustate singularique praestantia distinctum. Verum
id est aperte fatendum, nostrum hoc Concilium, cum suum fecerit de
homine fudicium, magis in serena hac eius fronte quam in tristi contuenda
esse versatum; in quo quidem res omnes in optimam sane partem scien-
ter esse interpretatum. Multum enim studii atque admirationis in nostrae
aetatis homines Concilium contulit. Errores profecto sunt reiecti, quem-
admodum caritas ipsa perinde atque veritas postulabant, sed homines,
salvo semper observantiae et amoris praecepto, tantum de errore sunt
admoniti. Tta nimirum factum est, ut pro morborum cognitione, quae
animos frangeret, salutaria in medium proferrentur remedia plena sola-
cii; ut Concilium, non infaustis usum ominibus, sed nuntiis spei ac
fiduciae verbis, huiusce memoriae homines alloqueretur. Nam quae iis
sunt bona, ea non solum debito cultu, sed multo etiam honore affecit,
omniaque eius coepta confirmavit atque studia, ad integritatem quandam
redacta, vehementer probavit.

Videatis igitutr —— ut aliquot supponamus exempla — quomodo innu-
meri, qui hodie passim usurpentur, sermones ita in sacrum sint inducti
ordinem rituum, ut humana ad Deum verba rursumque divina ad homi-
nes verba redderent; quomodo hominis, uti hominis, ea sit comprobata
naturalis ad plurima assequenda fura proclivitas atque etiam sors illa,
quae ipsius exsuperet naturam; quomodo ea, quae summis ipse votis

concupiscat, ut vivat nempe et sua dignitate et honesta libertate et doc-
trinae copia et renovato rerum socialium statu et iustitia et pace per-
fruatur, haec omnia dicimus quasi emendata ad uberiorem sint incitata
profectum; quomodo universi demum homines ad Evangelii lumen in
se recipiendum, voce quae pastores deceat sacrosque operarios, sint
vocati. Nimis breviter nunc Nos de plurimis iisque amplissimis quae-
stionibus loquimur, ad germanam hominis prosperitatem attinentibus,
de quibus in Concilio actum est; nec Concilio propositum fuit omnes
hodiernae vitae urgentiores quaestiones dissolvere; quarum nonnullae
ad diligentiores investigationes reiciuntur, quas Ecclesia in posterum
instituet; plures aliae vero nimis presse ac generatim pertractatae sunt,
ac propterea subtiliores explicationes variasque effectiones admittunt.

Nunc vero animadvertere iuvat, Ecclesiam per suum magisterium,
quamvis nullum doctrinae caput sententiis dogmaticis extraordinariis
definire voluerit, nihilominus circa plurimas quaestiones cum auctori-
tate doctrinam proposuisse suam, ad cuius normam homines hodie tenen-
tur conscientiam suam suamque agendi rationem conformare. Ecclesia
praeterea, ut ita dicamus, cum nostrorum temporum hominibus collo-
quium iniit; semperque auctoritatem virtutemque suam retinens, ipsam
tamen logquendi rationem adhibuit facilem et amicam, quae caritatis
pastoralis propria est. Voluit enim ab hominibus audiri atque intellegi.
Quapropter, non ad solam hominis intellegentiam verba sua convertit,
sed dicendi genere usa est, quod hodie communiter usurpatur in serendis
colloquiis, quae quidem ex vitae usu, quo nituntur, et ex sinceris huma-
nitatis sensibus, quibus afficiuntur, maiorem vim capiunt ad alliciendum
et ad persuadendum. Ecclesia scilicet collocuta est cum nostrae aetatis
hominibus, uti sunt.

Aliud est etiam, quod consideratione dignum putamus: huiusmodi
divitem doctrinae copiam eo unice spectare, ut homini serviat, in omni-
bus eius vitae adiunctis, in omni eius infirmitate, et in omni efus neces-
sitate. Ecclesia quodammodo se professa est humani generis ancillam,
et quidem eo tempore, quo ipsius magisterium ipsiusque pastorale regi-
men, ob sollemnes Concilii Oecumenici celebrationes, clariore lumine
validioreque robore praedita se praestiterunt: immo vero ministerii
exercendi propositum reapse praecipuum obtinuit locum.

Quae omnia de Concilio diximus, quaeque dicere insuper possimus
ad humanum ipsius momentum quod attinet, numquid inter Concilium
celebrandum, Ecclesiae mentem deflexerunt ad hodiernae mentis cultu-
ram, quae tota in homine consistit? Dicendum est, Ecclesiam non a recto
itinere decessisse, sed hoc in illam partem direxisse. At qui probe per-
pendant hoc praecipuum studium, quo Concilium bona humana et tem-

poralia consideravit, facere iidem non poterunt, quin agnoscant huius-
modi studium pastorali illi sollicitudini tribuendum esse, quam Conci-
lium tamquam propriam laborum suorum notam sequi voluit; itemque
agnoscere debebunt, hoc idem studium numquam a vero religionis studio
disiungi, sive ob caritatem, qua penitus afficitur (et ubi est caritas ibi
Deus est!), sive ob arctam connexionem, a Concilio semper confirmatam
et provectam, quam humana ac temporalia bona cum bonis vere spiri-
tualibus, religiosis et aeternis habent. Ecclesia ad hominem et ad mun-
dum se inclinat, sed simul etiam ad Dei regnum extollitur. Homines
nostrorum temporum, quorum mentis habitus eos impellit ut rerum
praestantiam ex earum commodis metiantur, magnum Concilii Oecume-
nici pondus atque momentum agnoscere debent, saltem hanc ob causam,
guod ipsum ad hominum utilitatem unice spectavit. Nemo igitur um-
quam affirmet inutilem catholicam religionem esse, quae, cum suae actio-
nis formam maxime consciam atque efficacem exprimit, hoc est cum
Concilium Oecumenicum celebrat, plane simul declarat se pro homine
esse eiusque utilitatibus favere. Quae cum ita sint, fatendum revera est,
catholicam religionem et humanam vitam inter se amico foedere iungi,
et utramque simul conspirare ad unum quoddam humanum bonum:
religionem scilicet catholicam pro humano genere esse, humanique ge-
neris esse quodammodo vitam. Vita guidem dicenda est ob doctrinam
excelsam eamque omni ex parte perfectam, quam ipsa de homine tradit
(nonne homo, sibi relictus, sibimetipsi arcana res est?); quam sane doc-
trinam idcirco tradit, quia illam e scientia, quam de Deo habet, haurit.
Etenim ut nos hominem, hominem verum, hominem integrum penitus
noscamus, Deum ipsum antea cognoscamus necesse est. Ad hoc proban-
dum satis nunc sit haec recolere Sanctae Catharinae Senensis flammantia
verba: « In tua natura, aeterne Deus, naturam meam cognoscam ». Tum
catholica religio vita est, quia hominis naturam eiusque supremum finem
ostendit, plenioremque ei sensum attribuit; vita denique est, quia veluti
suprema lex vitae est habenda, et quia vitae ipsi talem arcanam vim
inicit, ut eam vere divinam efficiat. B}

Quodsi, Venerabiles Fratres ac dilecti filii, omnes, qui hic praesentes
adestis, meminimus in vultu cuiusvis hominis, maxime si lacrimis ac
doloribus effectus est translucidus, agnoscendum esse vultum Christi,’
Filii hominis; ac si in vultu Christi aghoscendus est vultus Patris cae-
lestis, secundum illud: Qui videt me, videt et Patrem,’ modus noster
res humanas aestimandi mutatur in Christianismum, qui in Deum ut in

8 Cf. M:. 25, 40.
* Io. 14, 9.

medium totus dirigitur; ita ut rem hoc etiam modo enuntiate possimus:
scilicet opus esse cognoscere hominem, ut cognoscatur Deus.

Nonne igitur huius Concilii, quod in hominem praecipue ac studiose
mentem intendit, est mundo huius aetatis nostrae proponere liberatio-
nem et consolationem, quibus, veluti per gradus possit ascendere? Nonne
denique nos Concilium docet ratione simplici, nova, sollemni amare
hominem, ut amemus Deum? Amare hominem, dicimus, non ut instru-
mentum, sed ut primum veluti finem, quo ad supremum finem, humanas
res transcendentem, perveniamus. Itaque hoc Concilium totum vertitur
in sua vi religiosa qua comprehenditur ac terminatur, cum aliud non
sit quam invitamentum quoddam, vehemens et amicum, quo humanum
genus vocatur ad inveniendum, ope fraterni amoris, illum Deum, a guo
averti cadere, in quem converti resurgere, in quo manere consistere ...,
in quem redire reviviscere, in quo habitare vivere est.”

Hac profecto spe tenemur in exitu huius Concilii Oecumenici Vati-
cani Secundi et in exordio renovationis humanae ac religiosae, quam
ut consideraret ac proveheret, illud sibi proposuit; hoc ut nobismetipsis
contingat, Venerabiles Fratres ac Patres Concilii, fore confidimus; idem
obventurum esse speramus universo humano generi, quod magis amare
et cui melius servire hic docti sumus.

Dum denique, ut haec feliciter eveniant, iterum invecamus depre-
catores nostros Sanctos Ioannem Baptistam et Ioseph, Patronos Oecu-
menicae Synodi, Sanctos Apostolos Petrum et Paulum, fundamenta ac
praesidia Sanctae Ecclesiae, et una cum his Sanctum Ambrosium Epi-
scopum, cuius festum diem hodie celebramus, per eum veluti coniun-
gentes Ecclesiam Orientalem et Occidentalem, pariter et ex animo im-
ploramus auxilium Beatae Mariae Virginis, Matris Christi, quae a No-
bis etiam Mater Ecclesiac est appellata, atque una voce, unanimi Deo
gratias agimus et glotiam eius praedicamus, qui est Deus vivus et verus,
Deus unus et summus, Pater, Filius et Spiritus Sanctus. Amen. [ Plausus].

Deinde Summus Pontifex symbolum intonat et continuatur ritus
concelebrationis.

Expleta recitatione antiphonae ad offertorium, chorus Cappellae
Sixtinae exsequitur O sanctissima anima, 5 vocibus, auctore Perosi.

Post communionem Summi Pontificis, dum concelebrantes se com-
municant et insimul Summus Pontifex Auditores laicos Concilii com-
municat, chorus una cum omnibus adstantibus recitat antiphonam ad

8, AveusT., Sol. I, 1, 3; PL 32, 870.

communionem, deinde idem chorus alternatim cum Patribus cantat
Adoro te devote: chorus cum melodia polyphonica 5 vocibus, auctore
Bartolucci, Patres vero modo gregotiano.

Sollemni benedictione, a Summo Pontifice impertita, Missa finitur.

3
Decretum '
DE LIBERTATE RELIGIOSA

DE IURE PERSONAE ET COMMUNITATUM
AD LIBERTATEM SOCIALEM ET CIVILEM IN RE RELIGIOSA

1. DIGNITATIS HUMANAE personae homines hac nostra aetate magis in
dies conscii fiunt,' atque numerus eorum crescit qui exigunt, ut in agendo
homines proprio suo consilio et libertate responsabili fruantur et utantur,
non coercitione commoti, sed officii conscientia ducti. Ttemgue postulant
iuridicam delimitationem potestatis publicae, ne fines honestae libertatis et
personae et associationum nimis circumscribantur. Quae libertatis exigentia
in societate humana ea maxime respicit quae sunt animi humani bona, impri-
mis quidem ea quae liberum in societate religionis exercitium spectant. Ad
has animorum appetitiones diligenter attendens, sibique proponens declarare
quantum sint veritati et Iustitiae conformes, haec Vaticana Synodus sacram
Ecclesiae traditionem doctrinamque scrutatur, ex quibus nova semper cum
veteribus congruentia profert.

Primum itaque profitetur Sacra Synodus Deum Ipsum viam generi hu-
mano notam fecisse per quam, Ipsi inserviendo, homines in Christo salvi et
beati fieri possint. Hanc unicam veram Religionem subsistere credimus in
catholica et apostolica Ecclesia, cui Dominus Iesus munus concredidit eam
ad universos homines diffundendi, dicens Apostolis: « Euntes ergo docete
omnes gentes baptizantes eos in nomine Patris et Filii et Spiritus Sancti,
docentes eos servare omnia quaecumque mandavi vobis » (Mz. 28, 19-20).
Homines vero cuncti tenentur veritatem, praesertim in iis quae Deum Eiusque
Ecclesiam respiciunt, quaerere eamque cognitam amplecti ac servare,

Pariter vero profitetur Sacra Synodus officia haec hominum conscientiam
tangere ac vincire, nec aliter veritatem sese imponere nisi vi ipsius veritatis,
quae suaviter simul ac fortiter mentibus illabitur. Porro, quum libertas reli-
giosa, quam homines in exsequendo officic Deum colendi exigunt, immuni-
tatem a coercitione in societate civili respiciat, integram relinquit traditio-
nalem doctrinam catholicam de morali hominum ac societatum officio erga
veram religionem et unicam Christi Ecclesiam. Insuper, de hac libertate reli-
glosa agens, Sacra Synodus recentiorum Summorum Pontificum doctrinam
de inviolabilibus humanae personae iuribus necnon de iuridica ordinatione
societatis evolvere intendit.

I. LIBERTATIS RELIGIOSAE RATIO GENERALIS

2. Haec Vaticana Synodus declarat personam humanam ius habere ad
libertatem religiosam. Huiusmodi libertas in eo consistit, quod omnes homi-
nes debent immunes esse a coercitione ex parte sive singulorum sive coetuum
socialium et culusvis potestatis humanae, et ita quidem ut in re religiosa
neque aliquis cogatur ad agendum contra suam conscientiam neque impe-
diatur, quominus juxta suam conscientiam agat privatim et publice, vel solus
vel aliis consociatus, intra debitos limites. Insuper declarat ius ad libertatem
religiosam esse revera fundatum in ipsa dignitate personae humanae, qualis
et verbo Dei revelato et ipsa ratione cognoscitur.” Hoc ius personae humanae
ad libertatem religiosam in iuridica societatis ordinatione ita est agnoscen-
dum, ut ius civile evadat.

Secundum dignitatem suam homines cuncti, quia personae sunt, ratione
scilicet et libera voluntate praedit ideoque personali responsabilitate aucti,
sua ipsorum natura impelluntur necnon morali tenentur obligatione ad veri-
tatem quaerendam, illam imprimis quae religionem spectat. Tenentur quoque
veritati cognitae adhaerere atque totam vitam suam juxta exigentias veritatis
ordinare. Huic autem obligationi satisfacere homines, modo suae propriae
naturae consentaneo, non possunt nisi libertate psychologica simul atque im-
munitate a coercitione extetna fruantur. Non ergo in subiectiva personae
dispositione, sed in ipsa efus natuta fus ad libertatem religiosam fundatur.
Quamobrem ius ad hanc immunitatem perseverat etiam in iis qui obligationi
quaerendi veritatem eique adhacrendi non satisfaciunt; eiusque exercitium
impediri nequit dummodo iustus ordo publicus servetur.

3. Quae clarius adhuc patent consideranti supremam humanae vitae nor-
mam esse ipsam legem divinam, aetetnam, obiectivam atque universalem,
qua Deus consilio sapientiae et dilectionis suae mundum universum viasque
communitatis humanae ordinat, dirigit, gubernat. Huius suae legis Deus
hominem participem reddit, ita ut homo, providentia divina suaviter dispo-
nente, veritatem incommutabilem magis magisque agnoscere possit.’ Qua-
propter unusquisque officium ideoque et ius habet veritatem in re religiosa
quaerendi ut sibi, mediis adhibitis idoneis, recta et vera conscientiae iudicia
prudenter efformet.

Veritas autem inquirenda est modo dignitati humanae personae eiusque
naturae sociali proprio, libera scilicet inquisitione, ope magisterii seu insti-
tutionis, communicationis atque dialogi, quibus alii aliis exponunt veritatem
quam invenerunt vel invenisse putant, ut sese invicem in veritate inquirenda
adiuvent; veritati autem cognitae firmiter adhaerendum est assensu personali.

Dictamina vero legis divinae homo percipit et agnoscit mediante con-
scientia sua; quam tenetur fideliter sequi in universa sua activitate, ut ad
Deum, finem suum, perveniat. Non est ergo cogendus, ut contra suam con-
scientiam agat. Sed neque impediendus est, quominus iuxta suam conscien-
tiam operetur, praesertim in re religiosa. Exercittum namque religionis, ex

ipsa eius indole, consistit imprimis in actibus internis voluntariis et liberis,
quibus homo sese ad Deum directe ordinat: huiusmodi actus a potestate mere
humana nec imperari nec prohiberi possunt Ipsa autem socialis hominis
natura exigit, ut homo internos religionis actus externe exprimat, cum alils
in re religiosa communicet, suam religionem modo communitario profiteatur.

Iniuria ergo humanae personae et ipsi ordini hominibus a Deo statuto
fit, si homini denegetur liberum in societate religionis exercitium, iusto
ordine publico servato.

Praeterea actus religiosi, quibus homines privatim et publice sese ad
Deum ex animi sententia ordinant, natura sua terrestrem et temporalem
rerum ordinem transcendunt. Potestas igitur civilis, cuius finis proprius est
bonum commune temporale curare, religiosam quidem civium vitam agno-
scere eique favere debet, sed limites suos excedere dicenda est, si actus reli-
giosos dirigere vel impedire praesumat.

4., Libertas seu immunitas a coetcitione in re religiosa, quae singulis per-
sonis competit, etiam ipsis in communi agentibus agnoscenda est. Commu-
nitates enim religiosae a sociali natura tum hotninis tum ipsius religionis
requiruntur.

His igitut communitatibus, dummodo iustae exigentiae ordinis publici
non violentur, iure debetur immunitas, ut secundum proprias normas sese
regant, Numen supremum cultu publico honorent, membra sua in vita reli-
giosa exercenda adiuvent et doctrina sustentent atque eas institutiones pro-
moveant, in quibus membra cooperentur ad vitam propriam secundum sua
principia religiosa ordinandam.

Communitatibus religiosis pariter competit ius, ne mediis legalibus vel
actione administrativa potestatis civilis impediantur in suis propriis ministris
seligendis, educandis, nominandis atque transferendis, in communicando cum
auctoritatibus et communitatibus religiosis, quae in aliis orbis terrarum par-
tibus degunt, in aedificiis religiosis erigendis, necnon in bonis congruis acqui-
rendis et fruendis.

Communitates religiosae ius etiam habent, ne impediantur in sua fide
ore et scripto publice docenda atque testanda. In fide autem religiosa disse-
minanda et in usibus inducendis abstinendum semper est ab omni actionis
genere, quod coercitionem vel suasionem inhonestam aut minus rectam sapere
videatur, praesertim quando de rudioribus vel de egenis agitur. Talis modus
agendi ut abusus iuris proprii et laesio iuris aliorum considerari debet.

Practerea ad libertatem religiosam spectat, quod communitates religiosae
non prohibeantur libere ostendere singularem suae doctrinae virtutem in
ordinanda societate ac tota viviftcanda activitate humana. Tandem in sociali
hominis natura atque in ipsa indole religionis fundatur ius quo homines, suo
ipsorum sensu religioso moti, libere possunt conventus habere vel associatio-
nes educativas, culturales, caritativas, sociales constituere.

5. Cuique familiae, utpote quae est societas proprio ac primordiali iure
gaudens, competit ius ad libere ordinandam religiosam vitam suam domesti-

cam sub moderatione parentum. His autem competit ius ad determinandam
rationem institutionis religiosae suis liberis tradendae, iuxta suam propriam
religiosam persuasionem. Itaque a civili potestate agnoscendum est ius paren-
tum deligendi, vera cum libertate, scholas vel alia educationis media, neque
ob hanc electionis libertatem sunt eis iniusta onera sive directe sive indirecte
imponenda. Praeterea iura parentum violantur, si liberi ad frequentandas
lectiones scholares cogantur quae parentum persuasioni religiosae non corre-
spondeant, vel si unica imponatur educationis ratio, ex qua formatio religiosa
omnino excludatur.

6. Cum societatis commune bonum, quod est summa earum vitae socialis
condicionum, quibus homines suam ipsorum perfectionem possunt plenius
atque expeditius consequi, maxime in humanae personae servatis iuribus et
officiis consistat,” cura iuris ad libertatem religiosam tum ad cives tum ad
coetus sociales tum ad potestates civiles tum ad Ecclesiam aliasque commu-
nitates religiosas spectat, modo unicuique proprio, pro eorum erga bonum
commune officio.

Inviolabilia hominis iura tueri ac promovere ad cuiusvis potestatis civilis
officium essentialiter pertinet.® Debet igitur potestas civilis per iustas leges
et per alia media apta efficaciter suscipere tutelam libertatis religiosae omnium
civium, ac propitias suppeditare condiciones ad vitam religiosam fovendam,
ut cives revera religionis iura exercere eiusdemque officia adimplere valeant
et ipsa societas fruatur bonis iustitiae et pacis quae proveniunt ex fidelitate
hominum erga Deum Eiusque sanctam voluntatem.”

Si attentis populorum circumstantiis peculiaribus uni communitati reli-
giosae specialis civilis agnitio in iuridica civitatis ordinatione tribuitur, necesse
est ut simul omnibus civibus et communitatibus religiosis ius ad libertatem
in re religiosa agnoscatur et observetur.

Denique a potestate civili providendum est, ne civium aequalitas iuridica,
quae ipsa ad commune societatis bonum pertinet, unquam sive aperte sive
occulte laedatur propter rationes religiosas, neve inter eos discriminatio fiat.

Hinc sequitur nefas esse potestati publicae, per vim vel metum aut alia
media civibus imponere professionem aut reiectionem cutusvis religionis, vel
impedire quominus quisquam communitatem religiosam aut ingrediatur aut
relinquat. Eo magis contra voluntatem Dei et contra sacra personae et fami-
lize gentium ijura agitur, quando vis quocumque modo adhibeatur ad reli-
gionem delendam vel cohibendam sive in toto genere humano sive in aliqua
regione sive in determinato coetu.

7. Tus ad libertatem in re religiosa exercetur in societate humana, 1deoque
eius usus qulbusclam normis moderantibus obnoxius est.

In usu omnium libertatum observandum est principium morale respon-
sabilitatis personalis et socialis: in iuribus suis exercendis singuli homines
coetusque sociales lege morali obligantur rationem habere et iurium aliorum
et suorum erga alios officiorum et boni omnium communis. Cum omnibus
secundum iustitiam et humanitatem agendum est.

Praeterea cum societas civilis ius habet sese protegendi contra abusus qui
haberi possint sub praetextu libertatis religiosae, praecipue ad potestatem
civilem pertinet huiusmodi protectionem praestare; quod tamen fieri debet
non modo arbitrario aut uni parti inique favendo, sed secundum normas juri-
dicas, ordini morali obiectivo conformes, quae postulantur ab efficaci iurium
tutela pro omnibus civibus eorumque pacifica compositione, et a sufficienti
cura jstius honestae pacis publicae quae est ordinata conviventia in vera
iustitia, et a debita custodia publicae moralitatis. Haec omnia partem boni
communis fundamentalem constituunt et sub ratione ordinis publici veniunt.
Ceterum servanda est integrae libertatis consuetudo in societate, secundum
quam libertas debet quam maxime homini agnosci, nec restringenda est nisi
quando et prout est necessarium.

8. Nostrae actatis homines varia ratione premuntur et in periculum ve-
niunt ne proprio libero consilio destituantur, Ex altera autem parte non pauci
ita propensi videntur, ut specie libertatis omnem subiectionem reiiciant ac
debitam oboedientiam parvi faciant.

Quapropter haec Vaticana Synodus omnes hortatur, praesertim vero eos
qui curam habent alios educandi, ut homines formare satagant, qui ordinj
morali obsequentes legitimae auctoritati oboediant et genuinae libertatis ama-
tores sint; homines nempe, qui proprio consilio tes in luce veritatis diiudicent,
activitates suas cum sensu responsabilitatis disponant, et quaecumque sunt
vera atque iusta prosequi nitantur, operam suam libenter cum ceteris con-
sociando.

Religiosa igitur libertas etiam ad hoc inservire et ordinari debet, ut homi-
nes in suis ipsorum officiis adimplendis in vita sociali maiore cum respon-
sablitate agant.

II. LIBERTAS RELIGIOSA SUB LUCE REVELATIONIS

9. Quae de iure hominis ad libertatem religiosam declarat haec Vaticana
Synodus, fundamentum habent in dignitate personae, cuius exigentiae rationi
humanae plenius innotuerunt per saeculorum experientiam. Immo haec doc-
trina de libertate radices habet in divina Revelatione, quapropter eo magis
a Christianis sancte servanda est, Quamvis enim Revelatio non expresse
affirmet ius ad immunitatem ab externa coercitione in re religiosa, tamen
bumanae personae dignitatem in tota eius amplitudine patefacit, observan-
tiam Christi erga hominis libertatem in exsequendo officio credendi verbo
Dei demonstrat, atque de spiritu nos edocet, quem discipuli talis Magistri
debent in omnibus agnoscere et sequi. Quibus omnibus principia generalia
illustrantur super quae fundatur doctrina huius Declarationis de libertate
religiosa. Praesertim libertas religiosa in societate plene est cum libertate actus
fidei christianae congrua.

10. Caput est ex praecipuis doctrinae catholicae, in verbo Del contentum
et a Patribus constanter praedicatum,’ hominem debere Deo voluntarie respon-

dere credendo; invitum proinde neminem esse cogendum ad amplectendam
fidem.” Etenim actus fidei ipsa sua natura voluntarius est, cam homo, a
Christo Salvatore redemptus et in adoptionem filiorum per Iesum Christum
vocatus,”” Deo Sese revelanti adhaerere non possit, nisi Patre eum trahente
rationabile liberumque Deo praestiterit fidei obsequium. Indoli ergo fidei
plene consonum est ut, in re religiosa, quodvis genus coercitionis ex parte
hominum excludatur. Ac proinde ratio libertatis religiosae haud parum con-
fert ad illum rerum statum fovendum, in quo homines expedite possint invi-
tari ad fidem christianam, illam sponte amplecti atque eam in tota vitae
ratione actuose confiteri.

11. Deus quidem homines ad inserviendum Sibi in spiritu et veritate
vocat, unde ipsi in conscientia vinciuntur, non veto coercentur. Rationem
enim habet dignitatis personae humanae ab Ipso conditae, quae proprio con-
silio duci et libertate frui debet. Hoc autem summe apparuit in Christo Iesu,
in quo Deus Seipsum ac vias suas perfecte manifestavit. Etenim Christus,
qui Magister et Dominus est noster,” idemque mitis et humilis corde,” disci-
pulos patienter allexit et invitavit.* Miraculis utique pracdicationem suam
suffulsit et confirmavit, ut fidem auditorum excitaret atque comprobaret, non
ut in eos coercitionem exerceret.” Incredulitatem audientium certe exprobra-
vit, sed vindictam Deo in diem Iudicii relinquendo.® Mittens Apostolos in
mundum dixit eis: « Qui crediderit et baptizatus fuerit salvus erit; qui vero
non crediderit condemnabitur » (Mc. 16, 16). Ipse vero, agnoscens zizaniam
cum tritico seminatam, iussit sinere utraque crescere usque ad messem quae
fiet in consummatione saeculi.”” Nolens esse Messias politicus et vi dominans,'®
maluit se dicere Filium Hominis qui venit « ut ministraret et daret animam
suam redemptionem pro multis » (Me. 10, 45). Sese praebuit ut perfectum
Servum Dei,” qui « harundinem quassatam non confringet et linum fumigans
non extinguet » (M¢. 12, 20). Potestatem civilem eiusque iura agnovit, iubens
censumn dari Caesari, clare autem monuit servanda esse iura superiora Dei:
« Reddite ergo quae sunt Caesaris Caesari, et quae sunt Dei Deo » (Mz. 22, 21).
Tandem in opere redemptionis in cruce complendo, quo salutem et veram
libertatem hominibus acquireret, revelationem suam perfecit. Testimonium
enim perhibuit veritati,”® eam tamen contradicentibus vi imponere noluit.
Regnum enim eius non percutiendo vindicatur,® sed stabilitur testificando
et audiendo veritatem, crescit autem amore, quo Christus exaltatus in cruce
homines ad Seipsum trahit.”

Apostoli, Christi verbo et exemplo edocti, eamdem viam secuti sunt. Ab
ipsis Ecclesiae exordiis discipuli Christi adlaborarunt, ut homines ad Chri-
stum Dominum confitendum converterent, non actione coercitiva neque arti-
ficiis Evangelio indignis, sed imptimis virtute verbi Dei” Fortiter omnibus
nuntiabant propositum Salvatoris Dei, « qui omnes homines vult salvos fieri
et ad agnitionem veritatis venire » (1 Time. 2, 4); simul autem verebantur
debiles etiamsi in errore versabantur, sic ostendentes quomodo « unusquis-
que nosttum pro se rationem reddet Deo » (Rom. 14, 12)* et in tantum

teneatur conscientiae suae oboedire. Sicuti Christus, Apostoli intenti semper
fuerunt ad testimonium reddendum veritati Dei, abundantius audentes coram
populo et principibus loqui « verbum Dei cum fiducia » (Act. 4, 31).* Firma
enim fide tenebant ipsum Evangelium revera esse virtutem Dei in salutem
omni credenti.*® Omnibus ergo spretis « armis carnalibus »,” exemplum man-
suetudinis et modestiae Christi sequentes, verbum Dei praedicaverunt plene
confisi divina huius verbi virtute ad potestates Deo adversas destruendas
atque homines ad fidem et obsequium Christi reducendos.?” Sicut Magister
ita et Apostoli auctoritatem legitimam civilem agnoverunt: « Non est enim
potestas nisi a Deo » docet Apostolus, qui exinde iubet: « Omnis anima
potestatibus sublimioribus subdita sit; ... qui resistit potestati, Dei ordina-
tioni resistit » (Rom. 13, 1-2) Simul autem non timuerunt contradicere
potestati publicae se sanctae Dei voluntati opponenti: « Oboedire oportet
Deo magis quam hominibus » {Acz. 5, 29)* Hanc viam secuti sunt innumeri
martyres et fideles per saecula et per orbem.

12. Ecclesia igitur, evangelicae veritatis fidelis, viam Christi et Aposto-
lorum sequitur quando rationem libertatis religiosae tamquam dignitati
hominis et Dei revelationi consonam agnoscit eamque fovet. Doctrinam a
Magistro et ab Apostolis acceptam, decursu temporum, custodivit et tradidit.
Etsi in vita Populi Dei, per vicissitudines historiae humanae peregrinantis,
interdum exstitit modus agendi spiritui evangelico minus conformis, immo
contrarius, semper tamen mansit Ecclesiae doctrina neminem esse ad fidem
cogendum.

Evangelicum fermentum in mentibus hominum sic diu est operatum atque
multum contulit, ut homines temporum decursu latius agnoscerent dignita-
tem personae suae et maturesceret persuasio in re religiosa ipsam immunem
servandam esse in civitate a quacumque humana coercitione.

13. Inter ea quae ad bonum Ecclesiae, immo ad bonum ipsius terrenae
civitatis spectant et ubique semperque servanda sunt atque ab omni iniuria
defendenda, illud certe praestantissimum est, ut Ecclesia tanta perfruatur
agendi libertate, quantam salus hominum curanda requirat.” Haec enim liber-
tas sacra est, qua Unigenitus Dei Filius ditavit Ecclesiam acquisitam sanguine
suo. Ecclesiae sane adeo propria est, ut qui eam impugnant, iidem contra
Dei voluntatem agant. Libertas Ecclesiae est principium fundamentale in
relationibus inter Ecclesiam et potestates publicas totumque ordinem ci-
vilem.

In societate humana et coram quavis potestate publica Ecclesia sibi vin-
dicat libertatem, utpote auctoritas spiritualis, a Christo Domino constituta,
cui ex divino mandato incumbit officium eundi in mundum universum et
Evangelium praedicandi omni creaturae® Libertatem pariter sibi vindicat
Ecclesia prout est etiam societas hominum qui iure gaudent vivendi in socie-
tate civili secundum fidei christianae praescripta.™

Iamvero si viget ratio libertatis religiosae non solum verbis proclamata
neque solum legibus sancita, sed etiam cum sinceritate in praxim deducta,

tunc demum Ecclesia stabilem obtinet et iuris et facti condicionem ad neces-
sariam in missione divina exsequenda independentiam, quam auctoritates
ecclesiasticae in societate presse pressiusque vindicarunt.”® Simulque Christi-
fideles, sicut et ceteri homines, fure civili gaudent ne impediantur in vita
sua iuxta conscientiam agenda. Concordia igitur viget inter libertatem Eccle-
siae et libertatem illam religiosam, quae omnibus hominibus et communita-
tibus est tanquam ius agnoscenda et in ordinatione iuridica sancienda.

14. Ecclesia Catholica, ut divino obtemperet mandato: « docete omnes
gentes » (M¢. 28, 19), impensa cura adlaborare debet « ut sermo Det cutrat
et clarificetur » (2 Thess. 3, 1).

Enixe igitur rogat Ecclesia, ut a filiis suis primum omnium fiant « obse-
crationes, orationes, postulationes, gratiarum actiones pro omnibus homini-
bus ... Hoc enim bonum est et acceptum coram Salvatore nostro Deo, qui
omnes homines vult salvos fieri et ad agnitionem veritatis venire » (1 Tim.
2, 1-4).

Christifideles autem in sua efformanda conscientia diligenter attendere
debent ad sacram certamque Ecclesiae doctrinam.® Christi enim voluntate
Ecclesia Catholica magistra est veritatis, eiusque mwnus est, ut Veritatem
quae Christus est enuntiet atque authentice doceat, simulque principia ordi-
nis moralis, ex ipsa natura humana profluentia, auctoritate sua declaret atque
confirmet. Insuper Christiani, in sapientia ambulantes ad eos qui foris sunt,
« in Spiritu Sancto, in caritate non ficta, in verbo veritatis » (2 Cor. 6, 6-7),
lumen vitae cum omni fiducia ¥ et fortitudine apostolica, ad sanguinis usque
effusionem, diffundere satagant.

Etenim discipulus erga Christum Magistrum gravi adstringitur officio,
veritatem ab Eo receptam plenius in dies cognoscendi, annuntiandi fideliter,
strenueque defendendi, exclusis mediis spiritui evangelico contrariis. Simul
tamen caritas Christi urget eum, ut amanter prudenter patienter agat cum
hominibus, qui in errore vel ignorantia circa fidem versantur.® Respiciendum
igitur est tum ad officia erga Christum Verbum vivificans quod praedicandum
est, tum ad humanae personae jura, tum ad mensuram gratiae a Deo per
Christum tributam homini, qui ad fidem sponte accipiendam et profitendam
invitatur.

15. Constat igitur praesentis aetatis homines optare ut libere possint reli-
gionem privatim publiceque profiteri, immo libertatem religiosam in pleris-
que Constitutionibus fam ut ius civile declarari et documentis internationa-
libus sollemniter agnosci.”

At non desunt regimina in quibus, etsi in eorum Constitutione libertas
cultus religiosi agnoscitur, tamen ipsae publicae potestates conantur cives a
religione profitenda removere et communitatibus religiosis vitam perdifficilem
ac periclitantem reddere.

Illa fausta huius temporis signa lacto animo salutans, haec vero deplo-
randa facta cum moerore denuntians, Sacra Synodus Catholicos hortatur,
exorat autem homines universos, ut perattente considerent quantopere liber-

tas religiosa necessaria sit in praesenti potissimum familiae humanae con-
dicione.

Manifestum est enim cunctas gentes magis in dies unum fieri, homines
diversae culturae et religionis arctioribus inter se devinciri rationibus, augeri
denique conscientiam propriae cuiusque responsabilitatis. Proinde ut pacificae
relationes et concordia in genere humano instaurentur et firmentur, requiri-
tur ut ubique terrarum libertas religiosa efficaci tutela iuridica muniatur atque
observentur suprema hominum officia et iura ad vitam religiosam libere in
societate ducendam.

Faxit Deus et Pater omnium ut familia humana, diligenter servata liber-
tatis religiosac ratione in societate, per gratiam Christi et virtutem Spiritus
Sancti adducatur ad sublimem illam ac perennem « libertatem gloriae filio-
rum Dei » (Rom. 8, 21).

Haec omnia et singula, quae in hoc Decreto edicta sunt, placuerunt
Sacrosancti Concilii Patribus. Et Nos, Apostolica a Christo Nobis tradita

potestate, illa, cum venerabilibus Patribus, in Spiritu Sancto approbamus,
decernimus ac statuimus et quae synodaliter statuta sunt ad Dei gloriam
promulgari iubemus.

Romae, apud S. Petrum, die vit mensis decembris anno MCMLXV.
Ego PAULUS Catholicae Ecclesiae Episcopus

Sequuntur Patrum subsignationes: cf. pag. 804,

4

Decretum

DE ACTIVITATE MISSIONALI ECCLESIAE

1. Ap GeENnTES divinitus missa ut sit « universale salutis sacramentum »*
Ecclesia ex intimis propriae catholicitatis exigentiis, mandato sui Fundatoris
oboediens (cf. Mc. 16, 15), Evangelium omnibus hominibus nuntiare con-
tendit. Ipsi enim Apostoli, in quibus Ecclesia est condita, vestigia Christi
sequentes, « praedicaverunt verbum veritatis et genuerunt Ecclesias »> Eorum
successorum officium est hoc opus perenne reddere, ut « sermo Dei currat
et clarificetur » (2 Thess. 3, 1) et Regnum Dei ubique terrarum annuntietur
et instauretur.

In praesenti autem rerum ordine, ex quo nova exsurgit humanitatis con-
dicio, Ecclesia, sal terrae et lux mundi (cf. M¢. 5, 13-14), urgentius vocatur
ad omnem creaturam salvandam et renovandam, ut omnia in Christo instau-
rentur, et in Ipso homines unam familiam unumque populum Dei constituant,

Quare haec Sancta Synodus, dum ob praeclara opera per generosam
totius Ecclesiae industriam peracta Deo gratias agit, missionalis activitatis
principia delineare, et vires omnium fidelium colligere cupit, ut populus Dei,
per angustam viam crucis procedens, regnum Christi, Domini et conspec-
toris saeculorum (cf. Eccli. 36, 19), ubique diffundat eique advenienti vias
paret.

Carur 1
DE PRINCIPIIS DOCTRINALIBUS

2. Ecclesia peregrinans natura sua missionatia est, cum ipsa ex missione
Filii missioneque Spiritus Sancti otiginem ducat secundum Propositum Dei
Patris.!

Hoc autem Propositum ex « fontali amore » seu caritate Dei Patris pro-
fluit, qui, cum sit Principium sine Principio, ex quo Filius gignitur et Spiri-
tus Sanctus per Filium procedit, ex nimia et misericordi benignitate sua libere
creans et insuper gratiose vocans nos ad Secum communicandum in vita et

43

gloria, bonitatem divinam [iberaliter diffudit ac diffundere non desinit, ita
ut qui conditor est omnium, tandem fiat « omnia in omnibus » (1 Cor. 13, 28),
gloriam suam simul et beatitudinem nostram procurando. Placuit autem Deo
homines non tantum singulatim, quavis mutua connexione seclusa, ad vitae
Suae participationem vocare, sed eos in populum constituere, in quo filii sui,
qui erant dispersi, in unum congregarentur (cf. To. 11, 52).

3. Hoc universale Dei propositum pro salute generis humani perficitur
non solum modo quasi secreto in mente hominum vel per incepta, etiam
religiosa, quibus ipsi multipliciter Deum quaerunt, si forte attrectent eum
aut inveniant quamvis non longe sit ab unoquoque nostrum (cf. Act. 17, 27):
haec enim incepta indigent illuminari et sanari, etsi, ex benigno consilio pro-
videntis Dei, aliquando pro paedagogia ad Deum verum vel praeparatione
evangelica possint haberi? Deus autem ad pacem seu communionem Secum
stabiliendam fraternamque socictatem inter homines, eosque peccatores, com-
ponendam, in historiam hominum novo et definitivo modo intrare decrevit
mittendo Filium suum in carne nostra, ut homines per Illum eriperet de
potestate tenebrarum ac Satanae {(cf. Col. 1, 13; Act. 10, 38) et in Eo mun-
dum Sibi reconciliaret (cf. 2 Cor. 5, 19). Illum ergo, per quem fecit et saecula,?
constituit haeredem universorum, ut in Illo omnia instauraret (cf. Eph. 1, 10).

Christus enim Iesus missus est in mundum verus mediator Dei et homi-
num. Cum Deus sit, in ipso inhabitat omnis plenitudo divinitatis corporaliter
(Col. 2, 9); secundum humanam autem naturam, novus Adam, renovatae
humanitatis caput constituitur, plenus gratiae et veritatis (fo. 1, 1). Ttaque
per vias verae Incarnationis processit Filius Dei ut homines divinae naturae
participes faceret, propter nos egenus factus cum esset dives, ut illius inopia
nos divites essemus (2 Cor. 8, 9). Filius Hominis non venit ut sibi ministra-
retur, sed ut ipse ministraret et daret animam suam redemptionem pro mul-
tis, id est pro omnibus (cf. Mc. 10, 45). Sancti Patres constanter proclamant
non esse sanatum quod assumptum a Christo non fuerit Assumpsit vero
integram humanam naturam qualis apud nos miseros et pauperes invenitur,
absque tamen peccato (cf. Hebr. 4, 15; 9, 28). De seipso enim dixit Christus,
quem Pater sanctificavit et misit in mundum (cf. To. 10, 36); « Spiritus Do-
mini super me, propter quod unxit me, evangelizare pauperibus misit me,
sanare contritos corde, praedicare captivis remissionem et caecis visum »
(Lc. 4, 18), et rursus: « Venit Filius Hominis quaerere et salvum facere quod
perierat » {Lc. 19, 10).

Quod autem semel a Domino praedicatum est vel in Ipso pro salute
generis humani actum, usque ad ultimum terrae (Acz. 1, 8) proclamandum
et disseminandum est, incipiendo ab Hierosolyma (cf. Le. 24, 47), ita ut quod
semel pro omnibus patratum fuit ad salutem, in universis, decursu tempo-
rum effectum suum consequatur.

4. Ad hoc autem petficiendum misit Christus Spiritum Sanctum a Patre,
qui salutiferum opus suum intus operaretur Ecclesiamque ad propriam dila-
tationem moveret. Procul dubio Spiritus Sanctus iam in mundo operabatur

antequam Christus glorificaretur.® Die tamen Pentecostes in discipulos super-
venit, ut cum eis maneret in aeternum (cf. 14, 16), Ecclesia coram multitu-
dine publice manifestata est, diffusio Evangelii inter gentes per praedicatio-
nem exordium sumpsit, et tandem praesignata est unio populorum in fidei
catholicitate, per Novi Foederis Ecclesiam, quae ommnibus linguis loquitur,
in caritate omnes linguas intelligit et amplectitur, et sic dispersionem Babe-
licam superat.® A Pentecoste enim inceperunt « actus Apostolotum », sicut
superveniente Spiritu Sancto in Virginem Mariam conceptus fuerat Christus
et eodem Spiritu Sancto in Ipsum orantem descendente Christus actus fuerat
ad opus ministerii sui.’ Ipse autem Dominus Iesus, priusquam vitam suam
libere pro mundo poneret, ita apostolicum ministerium disposuit et Spiritum
Sanctum mittendum promisit, ut ambo consoctarentur in opere salutis ubique
et semper ad effectum adducendo.® Spiritus Sanctus Feclesiam totam per omnia
tempora « in communione et ministratione unificat, diversis donis hierar-
chicis et charismaticis instruit »,” ecclesiastica instituta quasi anima eorum
vivificando * et eundem missionis animum, quo ipse Christus actus fuerat,
in cordibus fidelium instillando. Aliquando etiam actionem apostolicam visi-
biliter praevenit," sicut eam variis modis indesinenter comitatur et dirigit.”

5. Dominus Iesus, inde ab initio « vocavit ad Se quos voluit Ipse et fecit
ut essent duodecim cum Illo et ut mitteret eos praedicare » (Mc. 3, 13;
cf. Mz. 10, 1-42). Sic Apostoli fuerunt novi Israel germina simulque sacrae
hierarchiac origo. Deinde, cum semel, morte et resurrectione sua, comple-
visset in seipso mysteria salutis nostrae et renovationis universorum, Domi-
nus omnem potestatem adeptus in caelo et in terra (cf. Mz 28, 18), priusquam
assumeretur in caelum (cf. Acz. 1, 11), Ecclesiam suam ut sacramentum salu-
tis fundavit, apostolosque in universum mundum misit sicut et ipse missus
fuerat a Patre (cf. To. 20, 21), mandans eis: « Euntes ergo docete omnes
gentes: baptizantes eos in nomine Patris, et Filii, et Spiritus Sancti: docentes
eos servare omnia quaccumque mandavi vobis » (M. 28, 19 s.). « Euntes in
mundum universum praedicate evangelium omni creaturae. Qui crediderit
et baptizatus fuerit, salvus erit: qui vero non crediderit, condemnabitur »
(Me. 16, 15 s.). Inde Ecclesiae officium incumbit propagandi fidem salutem-
que Christi, tum virtute expressi mandati, quod ab Apostolis haereditavit
Ordo Episcoporum cui assistunt Presbyteri, una cum Successore Petri Ec-
clesizeque Summo Pastore, tum virtute vitae quam membris suis influit
Christus; « ex quo totum corpus compactum et connexum per omnem iunc-
turam subministrationis, secundum operationem in mensuram uniuscuiusque
membri, augmentum corporis facit in aedificationem sui in caritate » (Eph.
4, 16). Missio ergo Ecclesiae adimpletur operatione qua, mandato Christi
oboediens et Spiritus Sancti gratia caritateque mota, omnibus hominibus vel
gentibus pleno actu praesens fit, ut eos, exemplo vitae et praedicatione, sacra-
mentis ceterisque gratiae mediis ad fidem, libertatem et pacem Christi addu-
cat, ita ut eis via libera ac firma patefiat ad plene participandum mysterium

Christi.

Cum haec missio continuet et per decursum historiae explicet missionem
ipsius Christi, qui evangelizare pauperibus missus est, eadem via, instigante
Spiritu Christi, Ecclesia procedere debet ac ipse Christus processit, via nempe
paupertatis, oboedientiae, servitii et sui ipsius immolationis usque ad mor-
tem, ex qua per resurrectionem suam victor processit. Nam sic in spe ambu-
laverunt omnes Apostoli, qui tribulationibus multis et passionibus adimple-
verunt ea quae desunt passionum Christi pro corpore eius quod est Ecclesia
(cf. Col. 1, 24). Saepe etiam semen fuit sanguis christianorum.”

6. Hoc munus, ab Ordine Episcoporum, cui praeest Successor Petri,
orante et cooperante tota Ecclesia, adimplendum, unum idemque exsistit,
ubique et in omni condicione, licet non eodem pro rerum condicione modo
exerceatur. Differentiae proinde, quae in hac Ecclesiae activitate agnoscendae
sunt, non sumuntur ex intima natura ipsius missionis, sed ex condicionibus
in quibus missio haec exercetur.

Dependent vero hae condiciones sive ab Ecclesia, sive etiam a populis, a
coetibus vel ab hominibus ad quos missio dirigitur. Ecclesia enim, quamvis de
se totalitatem seu plenitudinem mediorum salutis comprehendat, nec semper
nec statim secundum omnia agit nec agere potest, sed initia et gradus in actione
sua experitur, qua propositum Dei ad effectum adducere conatur; immo quan-
doque, post feliciter inchoatam progressionem, regressum iterum deplorare
cogitur, vel saltem in quodam semiplenitudinis et insufficientiae statu moratur,
Quod autem ad homines, coetus et populos attinet, eos gradatim tantum
tangit ac penetrat, et sic eos in catholicam plenitudinem assumit. Cum qua-
libet autem condicione vel statu actus proprii seu apta instrumenta con-
gruere debent.

Incepta peculiaria quibus Evangelii praecones ab Ecclesia missi, euntes
in mundum universum, munus Evangelium praedicandi et Ecclesiam ipsam
implantandi inter populos vel coetus nondum in Christum credentes exse-
quuntur, communiter « missiones » nuncupantur, quae per activitatem mis-
sionalem perficiuntur, et plerumque exercentur in certis territoriis a Sancta
Sede agnitis, Finis proprius activitatis huius missionalis est evangelizatio et
plantatio Ecclesiae in populis vel coetibus in quibus nondum radicata est.”
Ita ex semine verbi Dei, Ecclesiae autochtonae particulares ubique in mundo
sufficienter conditae crescant, viribus quidem propriis ac maturitate praeditae,
quae hierarchia propria cum populo fideli unita et mediis quasi affinibus
christianae vitae plene ducendae sufficienter instructae suam partem in utli-
tatem totius Ecclesiae afferant, Medium principale huius implantationis est
praedicatio Evangelii Tesu Christi, ad quod annuntiandum Dominus disci-
pulos suos misit in mundum universum, ut homines per verbum Dei renati
(cf. 1 Pr. 1, 23) Ecclesiae per Baptismum aggregentur, quae ut Verbi incat-
nati corpus ex verbo Dei et pane eucharistico nutritur et vivit (cf. Act. 2, 43),

In hac missionali activitate Ecclesiae, diversae condiciones aliquando
permixtae occurtunt: inceptionis primum seu plantationis, deinde novitatis
seu fuventutis. Quibus tamen expletis, actio missionalis Fcclesiac non desinit,

sed Ecclesits particularibus iam constitutis officium incumbit eam continuandi,
et praedicandi Evangelium singulis, qui adhuc foris sunt.

Coetus insuper, inter quos Fcclesia versatur, ob varias causas non raro
funditus mutantur, ita ut condiciones omnino novae oriti possint. Ecclesia
tunc debet perpendere, num hae condiciones activitatem eius missionalem
denuo requirant. Insuper, rerum adiuncta aliquando talia sunt ut possibilitas
pro tempore desit praeconium evangelicum directe ac statim proponendi:
tunc quidem missionarii possunt ac debent patienter, prudenter ac simul
tnagna cum fiducia, saltem caritatis et beneficientiae testimonium Christi prae-
bere et sic vias Domino praeparare et ipsum aliquo modo praesentem red-
dere.

Sic patet activitatemn missionalem intime ex ipsa natura Ecclesiae pro-
fluere, cuius fidem salvificam propagat, cutus catholicam unitatem dilatando
perficit, cuius apostolicitate sustentatur, cuius collegialem Hierarchiae affectum
exercet, culus sanctitatem testificatur, diffundit ac promovet. Ita differt activi-
tas missionalis inter gentes tam ab activitate pastorali erga fideles exercenda,
gquam ab inceptis suscipiendis ad unitatem christianorum redintegrandam.
Attamen duo haec cum missionali navitate Ecclesiae arctissime coniunguntur: ®
nam divisio christianorum sanctissimae causae praedicandi Evangelium omni
creaturae detrimentum affert ' et aditum ad fidem multis praecludit, Sic ex
necessitate missionis omnes baptizati ad hoc vocantur, ut in uno grege coa-
dunentur et ita coram gentibus de Christo, Domino suo, unanimiter testimo-
nium reddere possint. Quod si unam fidem nondum plene testificari queant,
mutua saltem aestimatione ac dilectione animentur oportet.

7. Ratio huius missionalis activitatis ex voluntate Dei sumitur, qui « om-
nes homines vult salvos fieri et ad agnitionem veritatis venire. Unus enim
est Deus, unus et mediator Dei et hominum, homo Christus Tesus, qui dedit
redemptionem semetipsum pro omnibus » (1 Tim. 2, 4-5), « et non est in
alio aliquo salus » (Aet. 4, 12). Oportet igitur ut ad Eum, per praedicatio-
nem Ecclesiae agnitum, omnes convertantur, et Ipsi et Ecclesiae, quae Cor-
pus Eius est, per Baptismum incorporentur. Christus enim ipse « necessita-
tem fidei et baptismi expressis verbis inculcando (cf. Mc. 16, 16; Io. 3, 5),
necessitatem Beclesiae, in quam homines per baptismum tamquam per ianuam
intrant, simul confirmavit, Quare illi homines salvari non possent, qui Eccle-
siam Catholicam a Deo per Iesum Christum ut necessariam esse conditam
non ignorantes, tamen vel in eam intrare, vel in eadem perseverare nolue-
rint ».'" Etsi ergo Deus viis sibi notis homines Evangelium sine eorum culpa
ignorantes ad fidem adducere possit, sine qua impossibile est Ipsi placere
(Hebr. 11, 6), Ecclesiae tamen necessitas incumbit (cf. I Cor. 9, 16), simul-
que ius sacrum, evangelizandi, ac proinde missionalis activitas vim suam et
necessitatem hodie sicut et semper integram servat,

Per eam Corpus Christi mysticum ad suum proprium inctementum vires
indesinenter colligit et ordinat (cf. Eph. 4, 11-16). Ad eam persequendam
impelluntur membra Ecclesiae caritate, qua Deum diligunt et qua cum omni-

bus hominibus cupiunt communicare in spiritualibus bonis tam praesentis
quam futurae vitae.

Per hanc activitatem missionalem denique Deus plenc glorificatur, dum
homines salutare Eius opus, quod in Christo perfecit, conscie et plene acci-
piunt, Sic per eam completur Dei propositum, cui Christus oboedienter et
amanter inservit ad gloriam Patris qui misit eumn,” ut universum genus huma-
num unum Populum efformet Dei, in unum corpus coalescat Christi, in unum
coazedificetur templum Spiritus Sancti: quod sane, cum fraternam concordiam
refert, intimo universorum hominum voto respondet. Sic tandem consilium
Creatoris, hominem ad imaginem et similitudinem suam condentis, revera
adimpletur, cum omnes qui humanam participant naturam, in Christo per
Spiritum Sanctum regenerati, unanimiter gloriam Dei speculantes, dicere
poterunt: « Pater noster ».”

8. Etiam cum ipsa natura humana eiusque adspirationibus activitas tis-
sionalis intimam habet connexionem, Christum enim manifestando, eo ipso
Ecclesia hominibus genuinam eorum condicionis atque integrae vocationis
veritatem revelat, cum Christus principium sit et exemplar huius humanitatis
renovatae, fraterno amote, sinceritate et pacifico spititu imbutae, ad quam
omnes adspirant. Christus, et Feclesia quae de Ipso per evangelicam praedi-
cationem dat testimonium, omnem peculiaritatem stirpis vel nationis transcen-
dunt, ideoque nemini et nullibi ut extranei reputari possunt® Ipse Christus
est veritas atque via, quas evangelica praedicatio omnibus patefacit, dum
ad aures omnium eiusdem Christi verba perfert: « Paenitemini et credite
Evangelio » (Mc¢. 1, 15). Cum autem, qui non credit, iam iudicatus sit
(cf. To. 3, 18), verba Christi verba sunt simul iudicii et gratiae, mortis et
vitae. Etenim solum vetustati mortem inferendo ad novitatem vitae accedere
possumus: quod primo de personis valet, sed ctiam de diversis bonis mundi
huius, quae simul hominis peccato et Dei benedictione signantur: « Omnes
enim peccaverunt et egent gloria Dei » (Rom. 3, 23). Nemo per seipsum et
suis viribus a peccato liberatur et supra seipsum elevatur, nemo penitus a
sua infirmitate vel solitudine vel servitute solvitur,” omnes vero indigent
Christo exemplari, magistro, liberatore, salvatore, vivificatore. Revera Evan-
gelium in historia hominum, etiam temporali, fermentum libertatis ac pro-
gressus fuit seseque iugiter pracbet fermentum fraternitatis, unitatis et pacis.
Non ergo sine causa Christus a fidelibus celebratur ut « Expectatio gentium
et Salvator earum ».#

9. Itaque tempus activitatis missionalis est inter priorem adventum Do-
mini et alterum, in quo Ecclesia a quatuor ventis sicut messis colligetur in
regnum Dei® Antequam enim Dominus veniet, in omnes gentes oportet prae-
dicari evangelium (cf. Mc. 13, 10).

Activitas missionalis nihil aliud est et nihil minus quam propositi Dei
manifestatio seu Epiphania et adimplementum in mundo et in eius historia,
in qua Deus, per missionem, historiam salutis manifeste perficit. Per verbum
praedicationis et per celebrationem sacramentorum, quorum centrum et cul-

men est sanctissima Eucharistia, Christum salutis auctorem praesentem teddit.
Quidquid autem veritatis et gratiae iam apud gentes quasi secreta Dei prae-
sentia inveniebatur, a contagiis malignis liberat et Auctori suo Christo resti-
tuit, qui imperium diaboli evertit et multimodam scelerum malitiam arcet.
Ttaque quidquid boni in corde menteque hominum vel in propriis ritibus et
culturis populorum seminatum invenitur, non tantum non perit, sed sanatur,
elevatur et consummatur ad gloriam Dei, confusionem daemonis et beatitu-
dinem hominis.* Sic activitas missionalis ad plenitudinem eschatologicam
tendit:® per eam enim, usque ad mensuram et tempus quae Pater posuit in
sua potestate {cf. Acz. 1, 7), dilatatur Populus Dei, cui prophetice dictum
est: « Dilata locum tentorii tui, et pelles tabernaculorum tuorum extende!
Ne parcas! » (Is. 54, 2),”° augetur Corpus mysticum usque ad mensuram
aetatis plenitudinis Christi (cf. Eph. 4, 13), templumque spirituale, ubi Deus
adoratur in spiritu et veritate (cf. To. 4, 23), crescit et superaedificatur super
fundamentum apostolorum et prophetarum, ipso summo angulari lapide Chri-
sto Iesu (Eph. 2, 20).

! Const. Dogm. Lumen Gentium, n. 48.

Epist. 101 (PG 37, 181); S. GrEc. Nvss., Antirrbeticus, Adv. Apollin., 17

% In hac notione activitatis missionalis, sicuti patet, secundum rem etiam

turitas christianae vitae nec praedicatio Evangelii sufficiens adsunt. Utrum autem

N Cf. IrenaEUS, Adv. Haer,, 111, 15, n. 3 (PG 7, 919): « Veritatis fuerunt

# Const. Dogm. Lumen Gentinm, 17. S. AucustiNus, De Civitate Dei, 19,
17 (PL. 41, 646). Instr. S.C.P.F. (Collectanea 1, n. 135 p. 42).

5 Secundum Origenem, Evangelium praedicari debet ante consummationem
mundi huius: Home. in Luc., XXI (GCS, Orig. IX 136, 21sq.); In Maith. comm.
ser., 39 (XI 75, 25sq.); Hom. in lerem. 111, 2 (VIII 308, 29s.); S. THOMAS,
Summ. Theol. 1* 11, q. 106, a. 4, ad 4.

% HivLarivs Picr., Iz Ps. 14 (PL 9, 301); Eusesius CAESARIENSIS, In
Isaiam 54, 2-3 (PG 24, 462-463); CyritLus ALEX., In Isaiam V, cap. 54, 1-3
(PG 70, 1193).

Capur I1
DE IPSO OPERE MISSIONALI

10. Ecclesia a Christo missa ad caritatem Dei omnibus hominibus et gen-
tibus manifestandam et communicandam opus missionale adhuc ingens sibi
faciendum intelligit. Vicies enim milies centena milia hominum, quorum nu-
merus in dies augetur, qui stabilibus vitae culturalis nexibus, antiquis reli-
gionis traditionibus, firmis socialium necessitudinum vinculis in magnos et
determinatos coetus coalescunt, nuntium evangelicum nondum aut vix audie-
runt; quorum alii unam ex magnis religionibus sequuntur, alii vero notitiae
ipsius Dei extranei manent, alii eius existentiam expresse negant, immo quan-
doque oppugnant. Ecclesia, ut omnibus mysterium salutis vitamque a Deo
allatam offerre possit, sese omnibus his coetibus inserere debet eodem motu,
quo ipse Christus incarnatione sua se obstrinxit certis socialibus et culturalibus
condicionibus hominum cum quibus conversatus est.

Art. 1
DE TESTIMONIO CHRISTIANO

11. Ecclesia his coetibus humanis praesens sit oportet per suos filios, qui
inter eos conversantur vel ad eos mittuntur. Omnes enim christifideles, ubi-
cumque vivunt, exemplo vitae et testimonio verbi novum hominem, quem
pet baptismum induerunt, et virtutem Spiritus Sancti, a quo per confirma-
tionem roborati sunt, ita manifestate tenentur, ut ceteri bona eorum opera
considerantes glorificent Patrem (cf. Mz. 5, 16) et genuinum vitae humanae
sensum et communionis hominum universale vinculum plenius percipiant.

Ut ipsi hoc testimonium Christi fructuose dare possint, cum illis homi-
nibus aestimatione et caritate jungantur, se ut membra coetus hominum inter
quos vivunt agnoscant, et in vita culturali et sociali partem habeant per varia
humanae vitae commercia et negotia; familiares sint cum eorum traditionibus
nationalibus et religiosis; laete et reverenter detegant semina Verbi in eis
latentia; simul vero ad transformationem profundam attendant, quae inter
gentes fit, et adlaborent ne homines nostrae aetatis scientiae et technologiae
mundi moderni nimis intenti a rebus divinis alienentur, quinimmo ut ad im-
pensius desiderium veritatis et caritatis divinitus revelatae expergefiant. Sicut
ipse Christus cor hominum scrutatus est eosque colloquio vere humano ad
[ucem divinam perduxit, ita eius discipuli, Spiritu Christi profunde perfusi,
cognoscant homines inter quos vivunt, et cum eis conversentur, ut ipsi dialogo
sincero et patienti discant, quas divitias Deus munificus Gentibus dispen-
saverit; simul vero istas d1v1t1as luce evangelica collustrare, llberare et in
Dei Salvatons dominium reducere conentur.

12. Praesentia christifidelium in coetibus humanis illa caritate animetur,
qua nos dilexit Deus, qui vult ut et nos nos invicem eadem caritate diligamus
(cf. 1 To. 4, 11). Caritas christiana revera ad omnes extenditur sine discri-
mine stirpis, condicionis soctalis seu religionis; nullum exspectat lucrum seu
gratitudinem, Sicut enim Deus dilexit nos amore gratuito, ita et fideles cari-
tate sua ipsi homini solliciti sint diligendo cum eodem motu quo Deus homi-
nem quaesivit. Sicut ergo Christus circuibat omnes civitates et castella curans
omnem languorem et infirmitatem in signum adventus Regni Dei (cf. Mz
9, 35 ss.; Act. 10, 38), ita et Ecclesia per filios suos iungitur cum hominibus
cuiuscumque condicionis, maxime vero cum pauperibus et afflictis, atque
libenter pro eis impenditur (cf. 2 Cor. 12, 15). Participat enim eorum gaudia
et dolores, novit vitae adspirationes et aenigmata, eis in anxietatibus mortis
compatitur. Pacem quaerentibus respondere cupit fraterno dialogo, afferens
eis pacem et lucem ex Evangelio.

Laborent christifideles et cum ceteris omnibus collaborent in rebus oeco-
nomicis et socialibus recte ordinandis. Speciali cura sese devoveant educa-
tioni puerotum et adolescentium per scholas diversi generis, quae conside-
randae sunt non tantum tamquam medium eximium ad formandam et prove-
hendum iuventutem christianam, sed simul ut servitium summi valoris homi-
nibus, maxime vero Nationibus progredientibus, ad elevandam dignitatem
humanam et ad conditiones humaniores praeparandas. Insuper partem assu-
mant in conatibus eorum populorum qui, famem, ignorantiam et morbos
debellando, meliores vitae condiciones condere et pacem in mundo firmare
satagunt. In hac activitate fideles sociam operam suam prudenter praestare
exoptent inceptis quae ab Institutis privatis et publicis, a guberniis, ab organis
internationalibus, a diversis communitatibus christianis necnon a religionibus
non-christianis promoventur.

Ecclesia vero nullo modo vult se in moderamen terrenae civitatis ingerere.
Nullam aliam auctoritatem sibi vindicat nisi ut, Deo adiuvante, caritate et
fideli servitio hominibus ministret (cf. Mz 20, 26; 23, 11).!

In sua vita et operatione intime cum hominibus coniuncti, Christi disci-
puli eis verum testimonium Christi se oblaturos, et in eorum salutem se ope-
raturos sperant, etiam ubi Christum plene annuntiare nequeunt. Non enim
quaerunt progressum et prosperitatem mere materialem hominum, sed eorum
dignitatem et fraternam unionem promovent, docentes veritates religiosas
et morales, quas Christus luce sua illustravit, sicque gradatim aditum plenio-
rem ad Deum aperiunt. Ira homines fuvantur in assequenda salute per cari-
tatem erga Deum et proximum, et elucere incipit mysterium Christi, in quo
novus homo apparuit, qui secundum Deum creatus est {cf. Eph. 4, 24), et
in quo caritas Dei revelatur.

Art. 2
De PRAEDICATIONE EvaNGELII ET DE CONGREGANDG PopurLo DEer

13. Ubicumque Deus aperit ostium sermonis ad loguendum mysterium
Christi {cf, Col. 4, 3}, omnibus hominibus (cf. Mc. 16, 15) fiducialiter et
constanter {cf. Act. 4, 13, 29, 31, 9, 27, 28; 13, 46; 14, 3; 19, 8; 26, 26;
28,31; 1 Thess. 2,2; 2 Cor. 3,12; 7,4, Phil. 1, 20; Eph. 3, 12; 6, 19, 20)
annuntietur (cf. 1 Cor. 9, 15; Romz. 10, 14} Deus vivus et, quem ad omnium
salutem misit, Jesus Christus (cf. I Thess. 1,9-10; 1 Cor. 1, 18-21; Gdl. 1, 31;
Acz. 14, 15-17; 17, 22-31), ut non-christiani, Spiritu Sancto cor ipsorum
aperiente (cf. Act. 16, 14), credentes ad Dominum libere convertantur, Eique
sincere adhaereant qui, cum sit « via, veritas et vita » (lo. 14, 6), omnes
eorum exspectationes spirituales explet, immo infinite superat.

Quae conversio sane initialis intelligenda est, sufficiens tamen ut homo
percipiat se, avulsum a peccato, introduci in mysterium amoris Dei, qui eum
vocat ad personale commercium cum Seipso in Christo ineundum. Etenim,
gratia Dei operante, neo-conversus spirituale iter aggreditur quo, fide iam
communicans mysterio Mortis et Resurrectionis, transit a vetere homine ad
novum hominem in Christo perfectum (cf. Col. 3, 5-10; Eph. 4, 20-24). Hic
transitus, secum trahens progressivam sensus et morum immutationem, cum
suis socialibus consectariis manifestus fieri et tempore catechumenatus paula-
tim evolvi debet. Cum Dominus cui creditur, signum sit contradictionis
(cf. Le. 2, 34; Mt 10, 34-39), homo conversus rupturas et separationes non
raro experitur, sed etiam gaudia quae non ad mensuram dat Deus (cf. 1 Thess.
1, 6). Ecclesia severe prohibet ne quis ad fidem amplectendam cogatur vel
artibus importunis inducatur aut alliciatur, sicut et fortiter vindicat ius ne
ullus iniquis vexationibus a fide deterreatur.’

Tuxta perantiquam Ecclesiae consuetudinem, motiva conversionis inve-
stigentur et, si necesse est, purificentur.

14. Qui fidem in Christum a2 Deo per Ecclesiam acceperunt,’ liturgicis
caeremoniis admittantur ad catechumenatum; qui non est mera dogmatum
pracceptorumque expositio, sed totius vitae christianae institutio et tirocinium
debite protractum, quibus discipuli cum Christo suo Magistro coniunguntur,
Catechumeni ergo apte initientur mysterio salutis et exercitio morum evan-
gelicorum sacrisque ritibus, successivis temporibus celebrandis,* introducantur
in vitam fidei, liturgiae et caritatis Populi Dei.

Deinde per initiationis christianae sacramenta liberati a potestate tene-
brarum (cf. Col. 1, 13), Christo commortui, consepulti et conresuscitati
(cf. Rom. 6, 4-11; Col. 2, 12-13; 1 Pt. 3, 21-22; Mc. 16, 16}, Spiritum acci-
piunt (cf. 1 Thess. 3, 5-7; Act. 8, 14-17) adoptionis filiorum et memoriale
mortis et resurrectionis Domini cum cuncto Populo Dei celebrant.

Desiderandum est ut liturgia temporis quadragesimalis et paschalis ita

restauretur ut animos catechumenorum componat ad celebrationem paschalis
mysterii in cuius sollemnibus peragendis per baptismum Christo regenerantur.

Initiatio autem illa christiana in catechumenatu non a solis catechistis vel
sacerdotibus, sed a tota communitate fidelium, speciali autem modo a patri-
nis, est procuranda, ita ut catechumeni inde ab initio sentiant se pertinere
ad populum Dei. Cumque vita Ecclesiae sit apostolica, catechumeni item
discant testimonio vitae et fidei professione ad evangelizationem et Ecclesiae
aedificationem actuose cooperati.

Status tandem iuridicus catechumenorum in novo Codice clare ponatur.
Iam enim cum Ecclesia coniuncti sunt,’ iam de domo sunt Christi” et non
raro iam vitam agunt fidei, spei et caritatis.

Art. 3

De CommuniTATE CHRISTIANA EFFORMANDA

15. Spiritus Sanctus, qui omnes homines per semina Verbi praedicatio-
nemque FEvangelii ad Christum vocat et in cordibus obsequium fidei suscitat,
cum credentes in Christum in baptismalis fontis sinu ad novam vitam gene-
rat, eos congregat in unum Populum Dei qui est « genus electum, regale
sacerdotium, gens sancta, populus acquisitionis » (1 P¢, 2, 9).

Missionarii ergo, cooperatores Dei (cf. 1 Cor. 3, 9), tales suscitent fide-
lium congregationes quae, digne ambulantes vocatione qua vocatae sunt
(cf. Eph. 4, 1) munera a Deo sibi concredita exerceant sacerdotale, prophe-
ticum et regale. Hoc modo communitas christiana signum fit praesentiae Dei
in mundo: ipsa enim sacrificio eucharistico incessanter cum Christo ad Pa-
trem transit,” verbo Dei sedulo enutrita ' testimonium Christi praebet,” in
caritate denique ambulat spirituque apostolico fervet.”

Communitas christiana inde ab initio ita efformari debet ut suis necessi-
tatibus, quantum fteri potest, ipsa providere queat.

Haec fidelium congregatio, divitiis culturae propriae gentis praedita, in
populo profunde radicetur: efflorescant familiae spiritu evangelico imbutae
atque scholis idoneis iuventur; associationes et coetus erigantur per quos lai-
corum apostolatus totam societatem spiritu evangelico permeare valeat. Splen-
descat denique caritas inter catholicos diversi ritus.™

Spiritus etiam oecumenicus nutriatur inter neophytos, qui probe aesti-
ment fratres in Christum credentes esse Christi discipulos, baptismate rege-
neratos, perplurium bonorum Populi Dei consortes. Quantum sinunt condi-
ciones religiosae, actio oecumenica ita promoveatur ut, seclusa omni tam
indifferentismi et confusionismi quam insanae aemulationis specie, communi,
pro quanto datur, professione fidei in Deum et in Iesum Christum coram
Gentibus, atque cooperatione in re tam sociali et technica quam culturali et
religiosa, catholici fraterne collaborent cum fratribus a se seiunctis ad normas
Decreti de Oecumenismo. Collaborent praesertim propter Christum, suum

Dominum communem: Eius Nomen eos colligat! Haec collaboratio instituatur
non solum inter privatas personas, sed etiam, de iudicio Ordinarii loci, inter
Ecclesias vel communitates ecclesiales earumque opera.

Christifideles ex Gentibus cunctis in Ecclesia congregati, « neque regi-
mine, neque sermone, neque politicis vitae institutis a ceteris hominibus sunt
distincti »,” ideoque in honesta consuetudine vitae gentis suae Deo et Christo
vivant; ut boni cives amorem Patriae vere et efficaciter colant, alienae tamen
stirpis contemptum et nationalismum exacerbatum vitent omnino, amorem
hominum universalem promoveant.

Ad omnia haec obtinenda maximum momentum habent et speciali cura
digni sunt laici, christifideles nempe qui, Christo per baptismum incorporati,
in saeculo vivunt. Ipsorum enim proprium est, Spiritu Christi imbuti, fermenti
instar res temporales ab intra animare et ordinare ut secundum Christum
iugiter fiant.'

Attamen non sufficit ut populus christianus praesens sit et constitutus in
aliqua gente, nec sufficit ut apostolatum exempli exerceat; ad hoc constitui-
tur, ad hoc praesens est, ut concivibus non-christianis Christum verbo et
opere annuntiet eosque iuvet ad plenam Christi receptionem.

Iamvero, ad Ecclesiae plantationem et ad incrementum communitatis
christianae necessaria sunt varia ministeria, quae vocatione divina ex ipsa
fidelium congregatione suscitata, ab omnibus diligenti cura sunt fovenda
atque colenda; inter quae habentur munera sacerdotum, diaconorum et cate-
chistarum, atque actio catholica. Item Religiosi et Religiosae ad Reghum
Christi in animis radicandum et corroborandum illudque ulterius dilatandum
sive oratione, sive actuosa opera indispensabile praestant officium,

16. Gaudio magno Ecclesia gratias agit pro inaestimabili vocationis sacer-
dotalis dono, quod inter Gentes ad Christum recenter conversas tot iuveni-
bus Deus elargitus est. Firmiores enim radices Eeclesia in unoquoque coetu
humano figit, cum variae communitates fidelium ex suis membris proprios
habent salutis ministros in ordine Episcoporum, Presbyterorum ac Diaco-
norum, fratribus suis inservientes, ita ut novellae Ecclesiae siructuram dioe-
cesanam cum proprio clero paulatim acquirant.

Quae de sacerdotali vocatione et formatione ab hoc Concilio statuta
sunt, sancte serventur ubi Ecclesia primo plantatur, et apud novellas ecclesias.
Maximi facienda sunt quae dicuntur de institutione spirituali cum doctrinali
et pastorali arcte connectenda, de vita secundum formam evangelii gerenda
sine consideratione commodi proprii vel familialis, de intimo sensu mysterii
Ecclesiae excolendo. Inde mirabiliter discent totos se ipsos in setvitium
Corporis Christi et ad opus evangelii dedicare, proprio episcopo tanquam
fidos cooperatores adhaerere et sociam confratribus operam praestare.”

Ad quem generalem finem assequendum, tota alumnorum formatio ordi-
netur sub luce mysterii salutis uti in Scripturis exhibetur. Hoc mysterium
Christi et salutis humanae in Liturgia praesens inveniant et vivant.®

Quae exigentiae communes sacerdotalis institutionis, etiam pastoralis et
practicae, ad normam Concilii,” componantur cum studio obviam eundi pecu-
liari cogitandi agendique modo propriae gentis. Alumnorum mentes etgo
aperiantur et exacuantur ut bene cognoscant et iudicare valeant suae gentis
culturam; in disciplinis philosophicis et theologicis perspiciant rationes quae
traditiones ac religionem patriam inter et religionem christianam intercedunt.”
Item institutio sacerdotalis necessitates pastorales regionis respiciat: alumni
discant historiam, finem et methodum actionis missionalis Ecclesiae, et spe-
ciales condiciones sociales, oeconomicas, culturales proprii populi. In spiritu
oecumenismi educentur, et ad dialogum fraternum cum non-christianis rite
praeparentur.” Haec omnia postulant, ut studia ad sacerdotium peragantusr,
quantum fieri potest, in consuetudine et convictu cum sua cuiusque gente.?
Cura tandem habeatur de formatione in administratione ordinata ecclesiastica,
immo etiam oeconomica.

Insuper idonei sacerdotes seligantur qui, post praxim aliquam pastora-
lem, in studiorum Universitatibus, etiam exteris, maxime in Urbe, aliisque
Institutis scientificis studia superiora petficiant, ita ut Ecclesiis novellis ex
clero locali praesto sint ad magis ardua munera ecclesiastica implenda, con-
grua scientia et peritia praediti.

Ubi Conferentiis Episcoporum opportunum apparuerit, ordo diaconatus
ut status vitae permanens restauretur ad normam constitutionis « de Ec-
clesia ».” Iuvat enim vitos, qui ministerio vere diaconali fungantur, vel ver-
bum divinum tanquam catechistae praedicantes, vel nomine parochi et epi-
scopi dissitas communitates christianas moderantes, vel caritatem exercentes
in operibus socialibus seu caritativis, per impositionem manuum inde ab
Apostolis traditam corroborati et altari arctius coniungi, ut ministerium suum
per gratiam sacramentalem diaconatus efficacius expleant.

17. Ttem laude dignum est agmen illud, de opere missionum ad Gentes
tam optime meritum, catechistarum scilicet, tam virorum quam mulierum,
qui spiritu apostolico imbuti, magnis laboribus singulare et omnino neces-
sarium adiumentum conferunt ad dilatationem fidei et Ecclesiae.

Nostris diebus, cum ad tot multitudines evangelizandas et ad ministe-
rium pastorale exercendum pauci sint clerici, catechistarum officium maximum
momentum habet, Eorum etgo institutio ita perfici debet et culturali pro-
gressui accommedari, ut tanquam validi cooperatores ordinis sacerdotalis
quam optime exsequi possint munus suum novis et amplioribus oneribus
ingravescens.

Multiplicentur ergo scholae dicecesanae et regionales in quibus futuri
catechistae cum doctrinam catholicam, praesertim in re biblica et liturgica,
tum etiam methodum catecheticam praximque pastoralem excolant, seque ad
mores hominum christianorum * forment, pietatem sanctitatemque vitae colere
indesinenter satagentes. Insuper conventus vel cursus habeantur quibus cate-
chistae in disciplinis et artibus suo ministerio utilibus certis temporibus reno-
ventur et eorum vita spiritualis nutriatur et roboretur. Praeterea, iis qui totos



688 ACTA CONC. VATICANI II — PERIODUS IV

huic operi se devovent, status vitae decens et securitas socialis procuretur
per iustam remunerationem.”

In voto est ut formationi et sustentationi catechistarum modo congruo
provideatur subsidiis §. Dicasterii de Propaganda Fide specialibus. Si neces-
sarium et aptum apparebit, Opus pro Catechistis fundetur.

Insuper Ecclesiae grato animo agnoscent generosam operam catechistarum
auxiliarium, quorum adiutorio indigebunt. Ipsi in suis communitatibus pre-
cibus praesunt et doctrinam tradunt. De eorum formatione doctrinali et spi-
rituali rite curandum est. Praeterea optandum est ut, ubi opportunum vide-
bitur, catechistis debite formatis missio canonica in actione liturgica publice
celebranda conferatur, ut apud populum maiore auctoritate fidei deserviant.

18. Inde a periodo plantationis Ecclesiae vita religiosa sedulo promo-
veatur, quae non solum pretiosa omninoque necessaria auxilia activitati mis-
sionali affert, sed per intimiorem consecrationem Deo in Ecclesia factam
lucide quoque manifestat et significat intimam vocationis christianae na-
turam.” '

Instituta religiosa, plantationi Fcclesiae adlaborantia, mysticis divitiis,
quibus traditio religiosa Ecclesiae insignitur, penitus imbuta, eas pro cuiusque
gentis ingenio et indole exprimere et tradete conentur. Attente considerent
quomedo traditiones asceticae et contemplativae, quarum semina iam ante
Evangelii praedicationem nonnunquam antiquis culturis a Deo indita sunt,
in vitam religiosam christianam assumi possint.

In novellis Ecclesiis variae formae religiosae excolendae sunt, ut diversos
aspectus missionis Christi et vitae Ecclesiae exhibeant, ac wvariis operibus
pastoralibus se devoveant, suaque membra ad ea exercenda rite praeparent.
Attamen Episcopi in Conferentia videant ne Congregationes, eundem finem
apostolicum prosequentes, multiplicentur cum detrimento vitae religiosae et
apostolatus.

Speciali mentione digna sunt varia ad vitam contemplativam radicandam
incepta, quibus alii, essentialia Institutionis monasticae elementa retinentes,
ditissimam traditionem sui Ordinis implantare satagunt, alii vero ad antiqui
monachismi simpliciores formas redeunt: omnes tamen genuinam aptationem
ad conditiones locales quaerere studeant. Cum enim vita contemplativa ad
plenitudiném praesentiae Ecclesiae pertineat, oportet apud novellas Ecclesias
ubique instauretur.

NOTAE

L Cf. Alloc. Pavrr VI die 21 nov. 1964 in Concilio habita (A.A.5., 1964,
1013).

2 Cf. Decl. De Libertate Religiosa, 2, 4, 10; Const. De Ecclesia in mundo
huinus temporis.

3 Cf. Const. Dogm. Lumen Gentium, 17,

4 Cf. Const. De Sacra Liturgia, 64-65.

* De qua liberatione a servitute daemonis et tenebrarum, in Evangelio of. M.

12, 28; Io. 8, 44; 12, 31 (cf. 1 lo. 3, 8; Eph. 2, 1-2). In Liturgia Baptismi
cf. Rit: Rom. :
. & Cf. Const. Dogm. Lumen Gentium, 14.
__7.7 Cf. S. Auvcustinus, Tract. in Ioann. 11, 4 (PL 35, 1476).
8 Cf. Const. Dogm. Lumen Gentium, 9.
® Cf. Const. Dogm. Lumen Gentium, 10, 11, 34,
. "™ Cf. Const. Dogm. De Divira Revelatione, 21.
W Cf Const, Dogm, Lumen Gentium, 12, 35.
2.Cf. Ik, 23, 36.
B Cf, Tb., 11, 35, 41.
4 Cf. Decr. De Ecclesiis Orientalibus, 30).
8- Epist. ad Diognetum, 5 (PG 2, 1173); cf. Const. Dogm. Lumen Gentium, 38.
6 Cf. Const. Dogm. Lumen Gentium, 32, Decr. De Apostolatu laicorum.
Y Cf. Decr. De Institutione Sacerdotali, 4, 8, 9.
8 Cf. Const. De Sacra Liturgia, 17.
Y Cf. Decr. De Iustitutione Sacerdotali, 1.
@ Cf. Toannes XXIII, Princeps Pastorum (A.A.S., 1959, 843-844).
A Cf. Decr. De Qecumenismo, 4.
2 Cf. Ioannes XXIIIL, Princeps Pastorum (A.A.S., 1959, 842).
B Cf. Const. Dogm. Lumen Gentium, 29.
" ® Cf. Toannes XXIII, Princeps Pastorum (A.AS., 1959, 855).
B Apgitur de sic dictis « catéchistes 2 plein temps », « full time catechists ».
% Cf. Const. Dogm. Lumen Gentium, 31, 44.

_ Carut 111
DE ECCLESIIS PARTICULARIBUS

19. Opus plantationis Ecclesiae in determinato hominum coetu certam
attingit metam, cum congregatio fidelium, in sociali vita jam radicata culturae-
que loci aliquatenus conformata, quadam stabilitate et firmitate fruitur: pro-
pria nempe, etsi insufficienti, instructa copia localium sacerdotum, religio-
sorum et laicorum, iis ministeriis et institutis ditatur quae ad vitam populi
Dei sub ductu Episcopi proprii ducendam ac dilatandam necessaria sunt.

In huiusmodi Ecclesiis novellis, vita Populi Def maturescere debet per
omnes campos vitae christianaec ad normas huius Concilii renovandae: con-
gregationes fidelium magis in dies conscie vivae efliciuntur communitates fidei,
liturgiae et caritatis; laici per civilem et apostolicam operositatem ordinem
caritatis et iustitiae in civitate instaurare nituntur; instrumenta communica-
tionis socialis opportune et prudenter adhibentur; familiae per vitam vere
christianam seminaria evadunt apostolatus laicorum necnon vocationum sacer-
dotalium et religiosarum. Fides denique per catechesim aptatam edocetur,
in Liturgia ingenio populi consona celebratur, et per legislationem canoni-
cam congruam inducitur in honesta instituta et consuetudines locales.

Episcopi vero, una cum suo quisque presbyterio, sensu Christi et Eccle-
siae magis magisque imbuti, cum universali Ecclesia sentiant atque vivant.



690 ACTA CONC. VATICANI II — PERIODUS IV

Intima permaneat ecclesiarum novellarum communio cum tota Ecclesia, cuius
traditionis elementa culturae propriae adiungant ad augendam, mutuo quodam
virium effluvio, vitam Corporis Mystici.'! Hinc colantur elementa theologica,
psychologica et humana quae ad hunc sensum communionis cum Ecclesia uni-
versali fovendum afterre valeant.

Hae vero Ecclesiae, saepissime in paupericribus orbis partibus sitae,
gravissima plerumque sacerdotum penuria et subsidiorum materialium inopia
adhuc laborant. Quare summopere indigent ut continuata totius Ecclesiae
actio missionalis ea subministret adminicula quae Ecclesiae localis incremento
vitaeque christianae maturitati praeprimis inserviant. Quae actio missionalis
opem etiam ferat iis Ecclesiis, diu fundatis, quae in quodam statu regres-
sionis vel debilitatis versantur.

Attamen istae Ecclesiae commune pastorale studium aptaque opera instau-
rent, quibus vocationes ad clerum dioecesanum et ad Instituta religiosa nu-
mero augeantur, securius diiudicentur et efficacius excolantur,’ ita ut paula-
tim sibimetipsis providere et aliis auxilium afferre valeant.

20. Cum Ecclesia particulatis universalem Ecclesiam quam perfectissime
repraesentare teneatur, probe noscat se ad eos quoque qui in Christum non
credentes cum ipsa in eodem territorio commorentur, esse missam ut testi-
monio vitae singulorum fidelium et totius communitatis, signum sit Christum
eis indicans.

Requiritur insuper ministerium verbi, ut Evangelium ad omnes perve-
niat. Episcopus imprimis fidei praeco sit oportet, qui novos discipulos ad
Christum adducat.® Quod eximium munus ut rite adimpleat, penitus percipiat
tum condiciones sui gregis tum intimas suorum concivium de Deo opiniones,
sedulo quoque habita ratione illarum mutationum, quas urbanizationes uti
dicunt, migrationes et indifferentismus religiosus introduxerint.

Presbyteri locales in novellis Ecclesiis opus evangelizationis ardenter
aggrediantur, communem operam instituendo cum missionariis exteris, qui-
buscum unum efforment presbyterium, adunatum sub auctoritate Episcopi,
non solum ad fideles pascendos et ad divinum cultum celebrandum, sed etiam
ad Evangelium praedicandum iis qui foris sunt. Promptos se praebeant et,
occasione data, alacri animo Episcopo suo sese offerant ad opus missionarium
in dissitis et derelictis regionibus propriae dioeceseos vel in aliis dioecesibus
incipiendum. o

Eodem zelo fervescant religiosi et religiosae itemque laici erga suos con-
cives, praesertim pauperiores.

Curent Conferentiae Episcopales ut statis temporibus cursus renovationis
biblicae, theologicae, spiritualis et pastoralis instituantur eo consilio, ut inter
rerum varietates et mutationes clerus pleniorem cognitionem scientiae theo-
logicae et methodorum pastoralium acquirat.

De cetero, sancte serventur ea quae ab hoc Concilio, praesertim in De-
creto de ministerio et vita presbyterorum sancita sunt.

Ut hoc opus missionale Ecclesiae particularis perfici possit, requiruntur

ministri idonei, tempestive parandi modo condicionibus uniuscuiusque Ec-
clesiae congruenti, Cum autem homines magis magisque in coetus coalescant,
maxime convenit Conferentias episcopales communia consilia inire de dialogo
cum his coetibus instituendo. Si autem in quibusdam regionibus coetus ho-
minum inveniuntur, qui a fide catholica amplectenda eo arceantur, quod
formae peculiari quamn Ecclesia ibi induerit, sese accommodare nequeant, in
voto est ut tali condicioni speciali modo * provideatur, donec omnes christiani
in unam communitatem congregari possint. Missionarios vero, si quos Apo-
stolica Sedes ad hunc finem praesto habuerit, singuli Episcopi in suas dioe-
ceses vocent vel libenter recipiant eorumque incepta efficaciter promoveant.
Ut hic zelus missionarius apud domesticos patriae florescat, valde con-
venit ut Ecclesiae novellae quam primum Missioni universali Ecclesiae opere
participent, mittendo et ipsae missionarios qui Evangelium ubique terrarum
annuntient, etsi penuria cleri laborent, Communio enim cum Ecclesia uni-
versali quodammodo consummabitus cum et ipsae navitatem missionalem
ad alias Gentes actuose participabunt, '

21. Ecclesia non vere fundata est, non plene vivit, nec perfectum Christi
signum est inter homines, nisi cum hierarchia laicatus veri nominis exstet
et laboret. Evangelium enim non potest profunde infigi in ingeniis, vita et
labore alicuius populi sine actuosa praesentia laicorum. Ideo iam in funda-
tione Ecclesiae ad laicatum maturum Christianum constituendum maxime
attendendum est.

Laici enim fideles plene pertinent simul ad Populum Dei et ad societatem
civilem: Ad gentem suam pertinent in qua nati sunt, in cuivs thesauris cul-
turalibus per educationem participare coeperunt, cuius vitae per multiformia
vincula socialia iunguntur, in cuius progressu proprio nisu in suis professio-
nibus cooperantur, cuius problemata ipsi tamgquam propria sentiunt et sol-
vere conantur; pertinent etiam ad Christum, quia regenerati sunt in Ecclesia
per fidem et baptismum ut, novitate vitae et operis, Christi sint (cf. 1 Cor.
15, 23), ut in Christo omnia Deo subiciantur, et tandem sit Deus omnia in
omnibus (cf. I Cor. 15, 28).

Praecipuum officium eorum, virorum et mulierum, est testimonium Chri-
sti, quod vita et verbo in familia, in suo coetu sociali, et in ambitu suae pro-
fessionis reddere tenentur. Appareat enim in eis oportet novus homo qui
secundum Deum creatus est in iustitia et sanctitate veritatis (cf. Eph. 4, 24).
Debent vero hanc novitatem vitae exprimere in ambitu societatis et culturae
patriae, secundum traditiones suae nationis. Ipsi cognoscere hanc culturam,
eam sanare et servare, secundum condiciones recentes evolvere, et tandem
in Christo petficere debent, ut fides Christi et vita Ecclesiae societati, in qua
vivunt, iam non sit extranea, sed eam permeare et transformare incipiat.
Tungantur concivibus suis sincera caritate, ut in eorum conversatione appareat
novum vinculum unitatis et solidarietatis universalis, quae ex mysterio Christi
hauritur. Disseminent etiam fidem Christi inter eos, quibus vitae et profes-
sionis vinculis nectuntur; quae obligatio eo magis urget, quod plurimi homi-

nes nonnisi per vicinos laicos Evangelium audite et Christum agnoscere pos-
sunt. Immo, ubi fieri potest, laici parati sint, in magis immediata cooperatione
cum hierarchia, specialem missionem implere ad Evangelium annuntiandum
et doctrinam Christianam communicandam, ut nascenti Ecclesiae vigorem
adiciant. o : L

Ministri vero Ecclesiae operosum apostolatum laicorum magni habeant.
Laicos forment ut tamquam membra Christi responsabilitatis suae pro omni-
bus hominibus conscii fiant; eos in mysterio Christi profunde instruant, in
practicas methodos introducant ac eis in difficultatibus adsint, ad mentem
Constitutionis Lumen Gentium et Decreti Apostolicam Actuositatem.

Servatis ergo Pastorum et laicorum muneribus et responsabilitatibus
propriis, tota Ecclesia novella unum testimonium Christi vivum et firmum
reddat, ut lucidum signum fiat salutis, quae in Christo nobis advenir.

22. Semen quod est verbum Dei, germinans ex terra bona, rore divino
irrigata, succum trahit, illum transformat sibique assimilat ut denique fruc-
tum multum afferat. Equidem ad instar oeconomiae Incarnationis, Ecclesiae
novellae in Christo radicatae Apostolorumque fundamento superaedificatae,
in admirabile commercium assumunt omnes divitias nationum quae Christo
datae sunt in haereditatem (cf. Ps. 2, 8). Ipsae ¢ suorum populorum consue-
tudinibus et traditionibus, sapientia et doctrina, artibus et disciplinis, ea
omnia mutuantur quae ad gloriam Creatotis confitendam, ad gratiam Salva-
toris illustrandam et ad vitam christianam rite ordinandam conferre possunt.’

Ad hoc propositum assequendum necesse est, ut in unoquogue magno
territotio socio-culturali, uti aiunt, ea consideratio theologica stimuletur qua,
praclucente Traditione universalis Ecclesiae, facta et verba a Deo revelata, in
Sacris Litteris consignata et ab Ecclesiae Patribus et Magisterio explicata,
novae investigationi subticiantur. Sic clarius percipietur quibus viis fides,
ratione habita philosophiae vel sapientiae populorum, quaecrere possit intel-
lectum, et quibus modis consuetudines, vitae sensus et socialis ordo, cum
moribus, revelatione divina significatis, componi queant, Inde patebunt viae
ad profundiorem aptationem in toto ambitu vitae christianae. Hoc agendi
modo omnis syncretismi et falsi particularismi species secludetur, vita chri-
stiana ingenio indolique cuiusque culturae accommodabitur,® traditiones par-
ticulares cum propriis cuiusque familiae gentium dotibus luce Evangelii illu-
stratis, in unitatem catholicam assumentur. Novae denique Ecclesiae parti-
culares, suis traditionibus exornatae, locum suum habebunt in ecclesiastica
communione, integro manente Primatu Petri Cathedrae, quae universo cari-
tatis coetui pracsidet.’

Optandum est ergo immo omnino convenit, ut Conferentiae Episcopales
intra limites uniuscuiusque magni territorii socio-culturalis inter se ita coadu-
nentur ut concordi animo communibusque consiliis hoc aptationis proposi-
tum prosequi valeant.

NOTAE

U Ctf. Toannes XXIII, Princeps Pastorum {A.A.S., 1959, 838).

2 Cf. Decr. De ministerio et vita sacerdotali, 11; Decr. De institutione sacer-
dotali, 2

3 Cf. Const. Dogm. Lumen Gentium, 25.

* Cf. Dect. De ministerio et vita presbyterorum, 10, ubi ad peculiaria opera
pastoralia pro diversis coetibus socialibus faciliora reddenda, praevidetur consti-
tutio Praclaturarum personalium, in quantum ratio apostolatus recte exercendi
id postulaverit. .

® Cf. Const. Dogm. Lumen Gentium, 13.

..% Cf. Alloc. Paurt VI in Canon. Ss. Mart. Ugandens. (A.A.5., 1964, 908).
7 Cf. Const. Dogm. Lumen Gentium, 13.

' CA?UT IV
DE MISSIONARIIS

23. Quamvis cuilibet discipulo Christi onus fidei disseminandae pro parte
sua incumbit,! Christus Dominus semper ¢ numero discipulorum vocat quos
vult ipse, ut sint cum illo et ut mittat eos gentibus praedicare (cf. Mc. 3, 13 s5.).
Quare per Spiritum Sanctum, qui charismata prout vult ad utilitatem dividit
(I Cor. 12, 11), vocationem missionariam in cordibus singulorum inspirat
simulque in Ecclesia suscitat Instituta,” quae munus evangelizationis ad totam
Ecclesiam pertinens tamquam proprium officium suscipiant,

Speciali enim vocatione signantur, qui congrua naturali indole praediti,
dotibus et ingenio idonei, parati sunt ad opus missionale suscipiendum,® sive
autochthoni sive exteri: sacerdotes, religiosi, laici. A legitima auctoritate missi,
fide et oboedientia ad eos, qui longe sunt a Christo, exeunt, segregati in
opus ad quod assumpti sunt (ct. Acs. 13, 2} tamquarm ministri Evangelii,
« ut fiat oblatio gentium accepta et sanctificata in Spiritu Sancto » (Rowm.
15, 16).

24. At vero Deo vocanti homo respondere debet tali modo, ut carni et
sanguini non acquiescens {cf. Gal. 1, 16) totum sese devinciat operi Evangelii.
Hoc autem responsum dari nequit nisi Spiritu Sancto incitante et roborante.
Missus enim intrat in vitam et missionem Eius, qui « seipsum exinanivit
formam servi accipiens » (Phil. 2, 7). Ideo paratus esse debet ad vitam stare
vocationi suae, renuntiare sibi et omnibus quae hucusque sua habuit, et
« omnibus omnia sese facere » (I Cor. 9, 22). '

Anpuntians Evangelium in gentibus, cum fiducia notum faciat mystenum
Christi, pro quo legatione fungitur, ita ut in Ipso audeat, prout oportet, loqui
(cf. Eph. 6, 19 s.; Act. 4, 31), scandalum crucis non erubescens. Vestigia
premens Magistri sui, mitis et humilis corde, manifestet iugum Eius suave
esse et onus leve (Mz. 11, 29 s.). Vita revera evangelica,' in multa patientia,

in longanimitate, in suavitate, in caritate non ficta (cf. 2 Cor. 6, 4 s.) testi-
monium reddat Domino suo, si necesse est, usque ad sanguinis effusionem,
Virtutem et fortitudinem a Deo impetrabit, ut cognoscat in multo experi-
mento tribulationis et altissimae paupertatis abundantiam esse gaudii (cf. 2 Cor.
8, 2). Persuasum habeat oboedientiam esse virtutem peculiarem ministri
Christi, qui oboedientia Sua redemit genus humanum.

Evangelii praecones, ne gratiam quae in eis est, neglegant, renoventur
spiritu mentis de die in diem (cf. 1 Tim. 4, 14; Eph. 4, 23; 2 Cor. 4, 16).
Ordinarii vero et Superiores statutis temporbius missionarios coadunent,
ut spe vocationis roborentutr et in ministerio apostolico innoventur, etiam
institutis ad hoc aptis domibus.

25. Ad tam praeclarum opus, futurus missionarius speciali formatione
spirituali et morali praeparandus est.® Debet enim esse promptus ad initia
capienda, constans ad opera perficienda, perseverans in diffticultatibus, patienti
et forti animo ferens solitudinem, defatigationem, infructuosum laborem.
Mente aperta et corde dilatato hominibus occurret; officia sibi commissa
libenter suscipiet; alienis etiam populorum moribus et variantibus condicio-
nibus generose se aptabit; concordi animo et mutua caritate sociam operam
dabit fratribus et omnibus qui eidem opeti sese dedicant, ita ut simul cum
fidelibus, communitatem apostolicam imitantes, cor unum sint et anima una
(cf. Act. 2, 42; 4, 32).

Hae animi habitudines iam tempore formationis sedulo exerceantur, exco-
lantur et vita spirituali eleventur et nutriantur. Fide viva et spe indeficienti
imbutus, missionarius sit vir orationis; ardeat spiritu virtutis et dilectionis
et sobrietatis (cf. 2 Tim. 1, 7); discat in quibus sit sufficiens esse (cf. Phil.
4, 11); spiritu sacrificii mortem Iesu in seipso circumferat, ut vita lesu ope-
retur in eis ad quos mittitur (cf. 2 Cor. 4, 10 ss.); zelo animarum libenter
omnia impendat et superimpendatur ipse pro animabus (cf. 2 Cor. 12, 15 s.),
adeo ut « quotidiano officii sui exercitio in Dei proximique amore crescat ».°
Ita voluntati Patris oboediens cum Christo, missionem Eius sub auctoritate
hierarchica Ecclesiae continuabit, et mysterio salutis cooperabitur.

26. Qui vero ad varias gentes mittentur, ut boni ministri Christi, enutriti
sint « verbis fidei et bonae doctrinae » (1 Tim. 4, 6), quae praeprimis ex
Sacris Scripturis haurient, perscrutantes Mysterium Christi, cuius praecones
€t testes erunt.

Quare omnes missionarii — sacerdotes, fratres, sorores, laici — pro
sua quisque condicione praeparandi et efformandi sunt, ne exigentiis futuri
operis impates inveniantur.” Ab ipsis iam initiis, formatio doctrinalis eorum
ita instituatur, ut et universalitatem Ecclesiae et diversitatem gentium com-
prehendat. Quod de omnibus disciplinis valet, per quas ad ministerium obeun-
dum parantur, necnon de aliis scientiis, quibus utiliter edocentur, ut com-
munem habeant populorum, culturarum, religionum cognitionem, non tan-
tum ad praeteritum, sed et ad praesens tempus spectantem. Quicumque
nempe alium populum aditurus est, magni aestimet eius patrimonium et

linguas et mores. Futuro missionario apprime necessarium est studiis missio-
logicis incumbere, id est cognoscere doctrinam et normas Ecclesiae circa acti-
vitatem missionalem, scire quas vias nuntii Evangelii decursu saeculorum
percurrerint, necnon praesentem missionum condicionem simul ac methodos,
quae nunc temporis efficaciores censentur.®

Etsi vero haec integra institutio pastorali sollicitudine imbuenda sit,
peculiaris tamen et ordinata formatio apostolica praebeatur, tam doctrina
quam practicis exercitationibus.’

Fratres et sorores quamplurimi artem catechetlcam bene edoceantur et
praeparentur, ut magis adhuc in apostolatu collaborare possint.

Etiam qui ad tempus in activitate missionali partes assumunt, formatto-
nem conditioni suae adaequatam acquirant necesse est.

. Haec vero formationis genera in terris ad quas mittentur ita compleantut,
ut missionarii fusius cognoscant historiam, structuras sociales et consuetudines
populorum, perspiciant ordinem moralem et praecepta religiosa necnon ideas
intimas, quas ii secundum sacras sibi traditiones de Deo, de mundo et de
homine eflormaverint."” Linguas vero ediscant tali gradu, ut illis expedite et
polite uti queant, et ita faciliorem ad hominum mentes et corda aditum inve-
niant."! Praeterea in peculiares necessitates pastorales rite introducantur.

Aliqui vero profundiore ratione praeparentur apud Instituta Missiologica
vel alias Facultates aut Universitates, ut efficacius specialibus muneribus
fungi “ et ceteris missionariis eruditione sua adiutorio esse possint in exer-
cendo opere missionario quod nostris praesertim temporibus tot difficultates
et opportunitates praebet. Valde insuper optandum, ut Conferentiae Regio-
nales Episcoporum talium peritoram copiam praesto habeant, eorumdque
scientia et experientia fructuose utantur in sui muneris necessitatibus. Nec
desint qui perfecte sciant uti instrumentis technicis et communicationis socia-
lis, quorum momentum omnes magni faciant.

27. Quae omnia, quamvis unicuique ad gentes misso omnino necessatia
sint, ab individuis vix reapse attingi possunt. Cum etiam ipsum opus mis-
sionale, experientia teste, a singulis impleri nequeat, communis vocatio sin-
gulos ad Instituta congregavit, in quibus, collatis viribus, apte formentur
et illud opus nomine Ecclesiae et ad nutum hierarchicae auctoritatis exseque-
rentur. Quae Instituta multis abhinc sacculis pondus diei ¢t aestus porta-
verunt, sive integre labori missionali sese devoverunt sive ex parte. Saepe
vasta territoria illis evangelizanda a Sancta Sede commissa sunt, in quibus Deo
novum populum coadunaverunt, Ecclesiam localem propriis pastoribus adhae-
rentem. Ecclesiis suo sudore, immo et sanguine suo fundatis, zelo atque expe-
rientia in servitium erunt fraterna cooperatione vel curam animatum gerendo
vel munera specialia ad bonum commune persolvendo.

Aliquando pro toto alicuius regionis ambitu urgentiores quosdam labores
in se sument, e. g. evangelizationem coetuum vel populorum qui forsan nun-
tium evangelicum ob peculiares rationes nondum acceperunt vel ei hucusque
restiterunt.”

Si opus est, illos qui activitati missionali ad tempus se devovent expe-
rientia sua efformare et adiuvare praesto sint.

His de causis, et cum multae adhuc exstent gentes ad Christum addu-
cendae, Instituta apprime necessaria manent.

NOTAE

1 Const Dogm. Lumen Gentiur, 17. :

« Institutorum » nomine veniunt Ordines, Congregatmnes, Insntuta et Asso
ciationes quae in Missionibus laborant.

3 Cf. Pus XI, Rerum Ecclesiae (A.AS., 1926, 69 71); Pws XII, Saecula
exeunte (A.A.S., 1940, 256); Evangelii Praecones (A.A.S., 1951, 506).

* Cf. Benenicrus XV, Maximum illud (A.AS., 1919, 449-450).

5 Cf. Benepictus XV, Maximun: illud {A.AS., 1919, 448-449), Pws XII,
Evangelii Praccones (A.A.S., 1951, 507). In formatione missionariorum sacerdo-
tum etiam ratio habenda est eorum quae statuuntur in Decreto De institutione
sacerdotali Concilii Vat. I1.

¢ Const. Dogm. Lumen Gentium, 41.

" Cf. Beneprctus XV, Maximunm illud (A.A.S., 1919, 140); Pius X1I, Evan-
gelii Praecones (A.AS., 1951, 507).

8 Benepicrus XV, Maximum illud (A.AS., 1919, 448); Decr. SCPF,
20 maii 1923 (A.A.S., 1923, 369-370); Prus XII, Sacculo exeunte (A.A.S., 1940,
256); Evangelii Praccones (A.A.S., 1951, 507); Joannes XXIII, Princeps Pastorum
(A.AS., 1959, 843-844).

? Decr. De Institutione sacerdotali, 19-21; Const. Apost. Sedes Sapientiae
cum Statutis generalibus.

® Prus XII, Evangelii Praccones (A.A.S., 1951, 523-524).

' BenepicTUs XV, Maximum illud (AAS 1919, 448); Ps XII, Ef)mz
gelii Praecones {A.A.S., 1951, 507).

2 Cf. Prus X1, Fidei donum (A.AS., 1937, 234). o

B Cf. De ministerio et vita presbyterorum, 10, ubi de Dioecesibus et Prae-
laturis personalibus et aliis huiusmodi sermo fit.

CapuTr V
DE ORDINATIONE ACTIVITATIS MISSIONALIS

28. Christifideles, cum donationes habeant differentes (cf. Rowz. 12, 6),
pro sua quisque opportunitate, facultate, charismate ac' ministerio {cf. 1 Cor.
3, 10), in Evangelio collaborare debent; omnes proinde, qui seminant et qui
metunt (cf. To. 4, 37}, qui plantant et qui rigant, unum sint oportet (cf. 1 Cor.
3, 8), ut « ad eundum finem libere et ordinatim consplrantes »,! unanimiter
ad aedificationem Ecclesiae vires impendant.

Quamobrem Evangelii Praeconum labores et auxilia ceterorum- Chrlstlﬁ
delium ita dirigenda et colliganda sunt, ut « omnia secandum ordinem fiant »
(1 Cor. 14, 40) in cunctis activitatis et cooperationis missionalis campis.

29. Cum enim cura Evangelium ubique terrarum annuntiandi imprimis
ad Corpus Episcoporum pertineat,” Synodus Episcoporum seu « stabile Epi-
scoporum Consilium pro Fcclesia universa »,* inter generalis momenti nego-
tia,! activitatis missionalis, maximi sanctissimique Ecclesiae muneris,” specia-
lem habeat rationem.

Pro omnibus Missionibus et pro tota activitate missionali unum tantum
sit oportet Dicasterium competens, nempe « De Propaganda Fide », a quo
dirigantur necnon coordinentur ubique terrarum et ipsum opus missionale et
cooperatio missionaria, salvo tamen iure Ecclesiarum Orientalium.®

Licet multiplici modo Spiritus Sanctus suscitet spiritum missionalem in
Ecclesia Dei, et non raro actionem eorum quorum est moderari vitam Eccle-
siae praeveniat, tamen pro sua parte etiam hoc Dicasterium promoveat voca-
tionem et spiritualitatem missionariam, zelum et orationem pro missionibus,
necnon de istis nuntia genuina et adaequata producat. Ab eo suscitentur et
secundum urgentiores necessitates regionum distribuantur missionarii. Ab eo
disponatur ordinata operandi ratio, profluant normae directivae et principia
pro Evangelizatione adaptata, dentur impulsus. Ab eo incitetur et coordi-
netur efficax collectio subsidiorum, quae distribuantur secundum rationes
necessitatis vel utilitatis necnon extensionis dicionis, numeri fidelium et infi-
delium, operum et Institutorum, ministrorum et missionariorum.

Una cum Secretariatu ad unitatem Christianorum fovendam quaerat vias
et media ad procurandam et ordinandam fraternam collaborationem necnon
conviventiam cum incoeptis missionalibus aliarum communitatum christia-
narum, ut scandalum divisionis pro posse tollatur. :

Itaque necesse est ut hoc Dicasterium sit tam instrumentum administra-
tionis quam organum directionis dynamicae, quod utatur methodis scientificis
et instrumentis huius temporis condicionibus adaptatis, ratione nempe habita
hodiernae investigationis theologicae, methodologicae et pastoralis missio-
nariae.

In directione huius Dicasterii partem actuosam cum voto deliberativo
habeant repraesentantes selecti omnium illorum qui in opere missionali colla-
borant: Episcopi ex toto orbe, auditis Conferentiis Fpiscopalibus, necnon
moderatores Institutorum et Operum Pontificalium, modis et rationibus a
Romano Pontifice statuendis. Hi omnes, statutis temporibus convocandi,
sub auctoritate Summi Pontificis supremam ordinationem totius operis mis-
sionalis exerceant. :

Huic Dicasterio praesto sit permanens Coetus Consultorum peritorum,
scientiae aut experientiae probatae, quorum inter alia erit cum de condicione
variarum regionum locali et de modo cogitandi diversorum coetuum homi-
num, tum de methodis evangelizationis adhibendis opportunas notitias col-
ligere et conclusiones scientifice fundatas pro opere et cooperatione missio-
nali proponere.

.- Instituta religiosarum, opera regionalia pro Missionibus necnon organi-
zationes laicorum, praesertim internationales, modo congruo repraesententur.

30. Ut in ipso opere missionali exercendo fines et effectus attingantur,
omnibus operariis missionalibus sit « cor unum et anima una » (Act. 4, 32).

Episcopi est, uti rectoris et centri unitatis in apostolatu dicecesano, acti-
vitatem missionalem promovere, moderari et coordinare, ita tamen ut spon-
tanea navitas eorum qui in opere partem habent, servetur et foveatur.
Omnes missionarii, ctiam religiosi exempti, eiusdem potestati subsunt in
variis operibus, quae sacri apostolatus exercitium respiciunt.” Ad meliorem
coordinationem, Episcopus constituat in quantum fieri potest Consilium pa-
storale, in quo clerici, religiosi et laici per delegatos selectos partem habeant.
Curet insuper ne activitas apostolica ad solos iam conversos limitetur, sed
aequa pars et operariorum et subsidiorum evangelizationi non-christianorum
destinetur. .

31. Conferentiae Episcopales communi consilio graviores quaestiones et
problemata urgentia tractent, quin tamen differentias locales negligant® Ne
insufficiens personarum et subsidiorum copia dissipetur, neve incepta sine
necessitate multiplicentur, commendatur ut opera bono omnium inservientia
collatis viribus condant, uti e. g. seminaria, scholas superiores et technicas,
centra pastoralia, catechetica, liturgica necnon instrumentorum communica-
tionis socialis.

Eiusmodi cooperatio pro opportunitate etiam inter diversas conferentias
episcopales instituatur.

32. Expedit quoque coordinare activitates quae ab Institutis vel Associa-
tionibus Ecclesiasticis exercentur. Quae omnia, cuiusvis sint generis, in uni-
versis quae ipsam activitatem missionalem spectant, obsecundent Ordinario
loci. Quare multum proderit particulares inire conventiones, quibus relatio-
nes inter Ordinarium loci et Moderatorem Instituti regantur. :

Quando Instituto cuidam commissum fuit territorium, Superiori Eccle-
siastico et Instituto cordi erit omnia ad hunc finem dirigere ut nova commu-
nitas christiana in Ecclesiam localem crescat, quae opportuno tempore a pro-
prio Pastore cum suo clero regatur.

Cessante territorii commissione nova oritur condicio. Tunc Conferentiae
Episcoporum et Instituta, communi consilio statnant normas, quae relationes
inter Ordinarios locorum et Instituta moderentur.’ Sanctae Sedis autem erit
principia generalia delineare iuxta quae conventiones regionales vel etiam
particulares ineantur. . S : o :

Quamquam Instituta parata erunt continuare opus inceptum, collabo-
rando in ministerio ordinario curae animarum, tamen crescente clero locali,
providendum erit ut Instituta, quantum eorum fini congruit, ipsi Dioecesi
fidelia maneant, opera specialia vel aliquam reglonem in ea generose assu-
mendo. : -

33. Instituta vero, quae in eodem territorio activitati missionali incum-
bunt, vias et modos inveniant oportet, quibus opera coordinentur. Quare
summae utilitatis sunt Conferentiae Religiosorum et Uniones Religiosarum,
in quibus omnia eiusdem nationis vel regionis Instituta partes habeant. Hae

Conferentiae inquirant, quaenam communi conatu peragi possint, et arcta
relatione cum Conferentiis Episcopalibus connectantur.

Quae omnia pari ratione ad collaborationem Institutorum missionalium
in terris patriis extendere convenit, ita ut quaestiones et incepta communia
facilius et minoribus cum expensis solvi queant, ut puta formatio doctrinalis
futurorum missionariorum, necnon cursus pro missionariis, relationes ad
publicas auctoritates vel ad organa internationalia et supranationalia.

34. Cum rectum et ordinatum exercitium actuositatis missionariae requirat
ut operarii evangelici ad munera sua, praesertim ad dialogum cum religionibus
et culturis non-christianis, scientifice praeparentur, et in ipsa executione
efficaciter adiuventur, desideratur ut in favorem missionum inter se fraterne
et generose collaborent quaelibet Instituta scientifica quae colunt missiolo-
giam aliasque disciplinas vel artes missionibus utiles, uti ethnologiam et
linguisticam, historiam et scientiam religionum, sociologiam, artes pastorales
et similia.

NOTAE

! Cf. Const. Dogm. Lumen Gentium, 18.

2 Cf. Const. Dogm. Lumen Gentinm, 23.

* Cf. Motu proprio Apestolica Sollicitudo, 15 sept. 1965.

* Cf. Paurus VI, Alloc. die 21 nov. 1964 in Concilio habita (A.A.S., 1964).

5 Cf. Benepictus XV, Maximum illud (A.AS., 1919, 39-40).

¢ Si quae missiones propter peculiates rationes aliis Dicasteriis pro tempore
adhuc subsunt, expedit ut illa Dicasteria relationem habeant cum Sacra Congrega-
tione de Propaganda Fide, ut in omnibus Missionibus ordinandis ac dirigendis
ratio et norma omnino constans atque uniformis haberi possit.

" Cf. Dectr. De pastorali Episcoporum munere in Ecclesia, 35, 4.

8 Cf. Decr. De pastorali Episcoporum maunere in Ecclesia, 36-38.

* Cf. Dect. De pastorali Episcoporum munere in Ecclesia, 35, 5-6.

Caput VI
DE COOPERATIONE

35. Cum tota Ecclesia missionaria sit, et opus evangelizationis officium
Populi Dei fundamentale, Sacra Synodus omnes ad profundam renovationem
interiorem invitat, ut vivam conscientiam propriae responsabilitatis in Evan-
gelii diffusione habentes, partes suas assumant in opere missionali apud
Gentes.

36. Ut membra viventis Christi, Ipsi per Baptismum necnon per Confir-
mationem et Eucharistiam incorporati et configurati, omnes fideles officio
tenentur ad Eius Corporis expansionem et dilatationem cooperandi, ut quam-
primum Illud ad plenitudinem adducant (Eph. 4, 13).

Quare omnes Ecclesiae filii vivam suae erga mundum responsabilitatis

conscientiam habeant, spiritum vere catholicum in seipsis foveant, suasque
vires in opus evangelizationis impendant, Attamen, sciant omnes, primum
ac potissimum suum debitum pro fidei diffusione esse, vitam christianam pro-
funde vivere. Eorum enim fervor in Dei servitio et erga alios caritas novum
spiritualem afflatum toti Ecclesiae afferent, quae apparebit ut signum leva-
tum In nationes (cf. Is. 11, 12), « lux mundi » (M¢. 3, 14) et « sal terrae »
{(M¢t. 5, 13). Hoc testimonium vitae facilius effectum suum obtinebit si una
cum aliis coetibus christianis praestabitur, iuxta normas Dect. De Qecume-
nismo, 12. . S

Ex hoc renovato splrltu preces et paenitentiae opera Deo sponte oﬁe-
rentur ut opus missionariorum sua foecundet gratia, vocationes missionariae
ortum habebunt, opes quibus missiones indigent promanabunt.

Ut autem omnes et singuli christifideles praesentem Ecclesiae in’ mundo
condicionem plane noverint, et vocem audiant multitudinum clamantium:
« Adiuva nos » (cf. Act. 16, 9), notitiae missionales, modernis etiam instru-
mentis communicationis socialis adhibitis, tales praebeantur, ut activitatem
missionalem suam sentientes, ad tam immensas et profundas hominum neces-
sitates cor aperiant eisque subvenire valeant.

Necessaria quoque est coordinatio notltlarum ‘¢t cooperatio cum organis
nationalibus et internationalibus.

37. Cum autem Populus Dei in commumtatlbus pmesertim dloecesams
et paroecialibus vivat, et in ipsis quodammodo. visibilis appareat, ad istas
etiam pertinet Christum coram Gentibus testificari:..

Gratia renovationis in communitatibus crescefe nequit nisi unaquaeque
spatia caritatis ad terminos terrae dilatet, similemque curam habeat de iis qu1
longe ac de illis qui propria membra sunt. : :

Sic tota communitas precatur, cooperatur et activitatem inter gentes
exercet per filios suos quos Deus ad hoc praestantissimum munus eligit. .

Perutile erit, dummodo ne negligatur opus Missionale universale, coniunc-
tionem servare cum missionariis ex ipsa communitate ortis, vel cum paroecia
aut dioecesi aliqua misstonum, ut communio inter communitates visibilis fiat,
et in mutuam cedat aedificationem.

38. Episcopi omnes, ut membra corporis Episcoporum Collegio Aposto-
lorum succedentis, non solum pro aliqua dioecesi, sed pro totius mundi salute
consecrati sunt. Mandatum Christi praedicandi Evangelium omni’ creaturae
(Mc. 16, 15) eos, cum Petro et sub Petro, primo et immediate afficit. Inde
oritur ifla communio et cooperatio- Ecclesiarum quae hodie tam necessaria
est ad opus evangelizationis' prosequendum. Vi istius communionis singulae
Ecclesiae sollicitudinem omnium aliarum ferunt, proprias necessitates: sibi
invicem apetiunt, res suas mutuo communicant, cun -dilatatio Corporis Christi
munus totius Collegii Episcoporum sit.” | : :

In sua dioecesi, cum qua unum constituit, Eplscopus opus mlsslonale
suscitans, promovens, dirigens, spiritum et ardmem_ missionalem -Populi  Dei
pracsentem et quasi visibilem reddit, ita ut tota dioecesis- missionaria evadat.



SESSIO PUBLICA IX 701

* . Episcopi erit in suo populo, praesertim inter infirmos et aerumnis op-
pressos, animas suscitare quae orationes et paeniteniiae opera Deo corde
aperto pro mundi evangelizatione offerant; vocationes iuvenum et clericorum
ad Instituta missionalia libenter fovere, grato animo ferens, si Deus quos-
dam. eligat qui actuositati ‘Eeclesiae missionali inserantur; Congregationes
dioecesanas hortari et adiuvare ut propriam partem in missionibus assumant;
opera Institutorum missionalium apud suos fideles promovere, sed praeser-
tim Opera Pontificalia- Missionalia. Istis enim Operibus iure primus locus
tribui debet quippe quae media sunt tum ad catholicos inde ab infantia sensu
vere universali et missionario imbuendos, tum ad excitandam efficacem col-
lectlonem sub51d10rum in boan omnium Mlssmnum pro cuiuscumque ne-
cessuate

" Cum vero in dies crescat necessitas operariorum in vinea Domini, et
sacerdotes dioecesani desiderent et ipsi partes semper maiores in mundi evan-
gelizatione habere, Sancta ‘Synodus exoptat ut Episcopi, gravissimam consi-
derantes penuriam sacerdotum qua evangelizatio multarum regionum impe-
ditur; aliquos ‘e melioribus suis sacerdotibus, qui se ad opus missionale offe-
rant, debita praeparatione peracta, ad dioeceses clero carentes mittant, ubi
saltetn ad tempus ministerfum missionale in spiritu servitii exerceant.*

Ut autem Episcoporum activitas missionalis in bonum totius Ecclesiae
efficacius exerceri possit, expedit ut Conferentiaze Episcopales negotia mode-
rentiir quae ad ordinatam cooperationem propriae regionis spectant.

In suis Conferentiis agant Episcopi de sacerdotibus cleri dioecesani sen-
tium evangelizationi devovendis; de certa stipe quam unaquacque dioecesis
proprns redditibus proportionatam quotannis pro opere missionum dare
tenetur; * de modis et mediis quibus missiones directe subveniuntur diri-
gendis et ordinandis; de Institutis missionalibus et seminariis cleri dioece-
sani pro missionibus adiuvandis et, si opus est, fundandis; de arctioribus
nexibus inter huiusmodi Instituta et diceceses fovendis. '

- Ad Conferentias episcopales pariter pertinet opera instituere et promo-
vere quibus illi qui labotis et studii causa ex terris missionum immigrant fra-
terne excipiantur et congruenti pastorali cura adiuventur. Per eos enim po-
puli -longingui vicini quodammodo fiunt et communitatibus antiquitus chri-
stianis optima occasio offertur cum nationibus quae Evangelivm nondum
audierunt colloquendi et eis in proprio officio amoris et adiumenti genuinum
Christi vultum ostendendi.’

39. Presbyteri personam Christi gerunt et cooperatores sunt ordinis epi-
scopalis, in triplici sacro munere quod natura sua ad missionem Ecclesiae
spectat.” Penitus ergo intelligant suam vitam etiam in servitium Missionum
consecratam esse. -Cum autem per proprium suum ministerium — quod
praecipue in Eucharistia, quae Ecclesiam perficit, consistit — cum Christo
Capite communicent et alios ad hanc communionem adducant, non possunt
non sentire quantum adhuc ad plenitudinem Corporis desit, et quantum

proinde praestandum sit ut in dies crescat. Curam ergo pastoralem ita ordi-
nabunt, ut dilatationi Evangelii apud non-christianos prosit.

Presbyteri in cura pastorali zelum pro mundi evangelizatione inter fideles
excitabunt et conservabunt, per catechesim et praedicationem eos instruendo
de munere Ecclesiae Christum Gentibus annuatiandi; familias christianas
edocendo de necessitate et honore vocationes missionales inter proprios filios
et filias colendi; in iuvenibus scholarum et catholicarum associationum fervo-
rem missionalem fovendo ita ut ex illis futuri Evangelii Praecones oriantur.
Fideles doceant pro missionibus orare et ab eisdem eleemosynas quaerere ne
erubescant, quasi mendici pro Christo animarumque salute facti.?

Professores Seminariorum et Universitatum iuvenes veram condicionem
mundi et Ecclesiae docebunt, ut necessitas impensioris evangelizationis non-
christianorum eis appareat et eorum zelum nutriat. In tradendis vero disci-
plinis dogmaticis, biblicis, moralibus et historicis rationes missionales in illis
contentas in lucem ponant, ut hoc modo conscientia missionaria in futuris
sacerdotibus formetur.

40. Instituta religiosa, vitae contemplativae et activae, maximam hucus-
que partem in mundi evangelizatione habuerunt et habent. Eorum merita
Sacrosancta Synodus libenter agnoscit et Deo gratias agit pro tot impensis
in Dei gloriam et in servitium animarum praestitis, eademque hortatur ut
indefesse in opere incepto prosequantur, cum sciant virtutem caritatis, quam
ex vocatione perfectius colere tenentur, ad spiritum et laborem vere catho-
licum se impellere et obligare.’

Instituta vitae contemplativae per suas orationes, paenitentiae opera et
tribulationes, maximum momentum habent in conversione animarum, cum
Deus sit qui rogatus mittit operarios in messem suam (cf. Mz. 9, 38), animos
non-christianorum ad audiendum Evangelium aperit (cf. Acz. 16, 14), et ver-
bum salutis in eorum cordibus foecundat {cf. I Cor. 3, 7). Immo rogantur
haec Instituta ut domos in locis missionum condant, sicut non pauca iam
fecerunt, ut ibi, modo traditionibus genuine religiosis populorum accom-
modato, vitam degentes, praeclarum testimonium maiestatis et caritatis Dei,
necnon et unionis in Christo, inter non-christianos reddant.

Instituta vero vitae activae, sive finem stricte missionalem prosequantur
sive non, sincere coram Deo sese interrogent utrum actuositatem suam in
expansionem Regni Dei inter Gentes extendere valeant; utrum quaedam
ministeria aliis relinquere possint, ita ut suas vires pro missionibus impen-
dant; utrum activitatem in missionibus incipere possint, aptando, si necesse
fuerint, suas Constitutiones, ad mentem tamen Fundatoris; utrum sodales
sui pro viribus in activitate missionali participent; utrum eorum consuetudo
vitae sit testimonium Evangelii indoli et condicioni populi accommodatum.

Cum autem, Spiritu Sancto inspirante, in dies crescant in Ecclesia In-
stituta saecularia, eorum opera, sub auctoritate Episcopi, multiplici ratione
in missionibus fructuosa esse potest, ut signum plenae deditionis ad evan-
gelizationem mundi,

41. Laici ad opus evangelizationis Ecclesiae cooperantur et tamquam
testes simul et viva instrumenta missionem eius salvificam participant,” prae-
sertim si a Deo vocati ab Episcopis ad hoc opus assumuntur.

In terris iam christianis laici ad evangelizationis opus cooperantur, cogni-
tionem et amorem erga missiones in seipsis et in aliis fovendo, vocationes
in propria familia, in associationibus catholicis et in scholis excitando, sub-
sidia cuiusque generis offerendo, ut donum fidei, quod gratis receperunt,
aliis donari possit. '

In terris autem missionum, laici, sive advenae sive autochtoni, in scholis
doceant, res temporales gerant, in activitate paroeciali et dioecesana colla-
borent, varias formas apostolatus laicorum institvant atque promoveant,
ut fideles novellarum Ecclesiarum quamprimum propriam partem in vita
Ecclesiae assumere possint."

Laici tandem cooperationem oeconomico-socialem populis in via evolu-
tionis libenter praebeant; quae cooperatio eo magis laudanda est, quo magis
ad ea instituta fundanda spectat, quae structuras fundamentales vitae socialis
attingunt, vel ad formationem eorum ordinantur, qui responsabilitatem pu-
blicae rei habent.

Peculiari laude digni sunt illi laici qui, in Universitatibus vel Institutis
scientificis, suis investigationibus historicis vel scientifico-religiosis cognitio-
nem populorum et religionum promovent, Evangelii Praecones adiuvando,
et dialogum cum non-christianis praeparando.

 Cum "aliis christianis, cam non-christianis, speciatim cum membris con-
sociationum internationalium fraterno animo collaborent, semper id prae
oculis habentes, ut « aedificatio terrenae civitatis in Domino fundetur ad
Ipsumque dirigatur ».”

Ad haec omnia munera obeunda, necessaria indigent laici praeparatione
technica et spirituali, quae in Institutis ad hoc destinatis dari debet, ut corum
vita testimonium inter non-christianos pro Christo sit, secundum verbum
Apostoli: « Sine offensione estote Tudaeis et Gentibus et Ecclesiae Dei, sicut
et ego per omnia omnibus placeo, non quaerens quod mihi utile est, sed
quod multis, ut salvi fiant » {1 Cor. 10, 32-33),

CoONCLUSIO

42, Patres Concilii una cum Romano Pontifice, officium Reghum Dei
ubique diffundendi gravissime sentientes, omnes Evangelii praecones pera-
manter salutant, eos praesertim qui pro Christi nomine persecutionem patiun-
tur, socii eorum passionum effecti.”

Eodem amore quo Christus erga homines flagravit, et ipsi exardescunt,
Conscii-autem Deum esse qui efficit ut Regnum suum in terris adveniat, una
cum omnibus christifidelibus preces effundunt, ut per intercessionem Vir-
ginis Mariae Reginae Apostolorum, gentes quamprimum ad agnitionem veri-
tatis adducantur (1 Tim. 2, 4) et claritas Dei quae in facie Christi Iesu resplen-
det per Spiritum Sanctum omnibus illucescat (2 Cor. 4, 6).

NOTAE

Y Cf. Decr. De Qecumenismo, 12.

* Cf. Const. Dogm. Lumen Gentium, 23-24.

3 Ctf. Benepictus XV, Maximum Illud (A.AS., 1919, 453-454); Prus XI,
Rerum Ecclesiae (A.AS., 1926, 71.73); Pius XII, Ewvangelii Praecones (A.A.S.,
1951, 525-526); Ib., Fidei Donume (A.A5., 1957, 241).

4 Cf. Prus XII, Fidei Donum (A.AS., 1957, 245-246).

5 Decr. De pastorali Episcoporum munere, 6.

8 Cf. Prus XII, Fidei Donum (A.A.S., 1957, 245).

7 Cf. Const. Dogm. Lumen Gentium, 28.

& Cf. Prus XI, Rerum Ecclesiae (A.A.S., 1926, 72).

* Cf. Const. Dogm. Lumen Gentium, 44,

W Cf. ibid., 33, 35.

U Cf. Prus XI1, Evangelii Praecones (A.A.S., 1951, 510-514); TIoannes XXIII,
Princeps Pastorum (AAS 1959, 851-852). )

2 Cf. Const. Dogm. Lumen Gentium, 46.

B Cf. Prus XII, Evangelii Praecones (A.A.S., 1951, 527); loannes XXIII,
Princeps Pastorum (A.A.S., 1959, 864).

Haec omnia et singula, quae in hoc Decreto edicta sunt, placuerunt
Sacrosancti Concilii Patribus. Et Nos, Apostolica a Christo Nobis tradita
potestate, illa, cum venerabilibus Patribus, in Spiritu Sancto approbamus,
decernimus ac statuimus et quae synodaliter statuta sunt ad Dei gloriam
promulgari iubemus.

Romae, apud S. Petrum, die vir mensis decembris anno MCMLXV.
Ego PAULUS Catholicae Ecclesiae Episcopus

Sequuntur Patrum subsignationes: cf. pag. 804.

5

Decretum
DE PRESBYTERORUM MINISTERIO ET VITA

PROOEMIUM

1. PresBYTERORUM Orpinis in Ecclesia excellentiam iam pluries haec
Sacrosancta Synodus in memoriam omnium revocavit.! Cum tamen huic Or-
dini in Ecclesiae Christi renovatione partes maximi momenti et in dies quidem
difficiliores assignentur, perutile visum est fusius et profundius de Presbyteris
tractare; ea quae hic dicuntur omnibus Presbyteris applicantur, speciatim iis

qui curae animarum inserviunt, congrua congruis referendo ad religiosos
Presbyteros quod attinet, Presbyteri enim, sacra Ordinatione atque missione,
quam ab Episcopis recipiunt, promoventur ad inserviendum Christo Magi-
stro, Sacerdoti et Regi, cuius participant ministerium, quo Ecclesia in Popu-
lum Dei, Corpus Christi et Templum Spiritus Sancti, hic in terris, indesinen-
ter aedificatur. Quapropter, ut in adiunctis pastoralibus et humanis persaepe
tam funditus mutatis eorum ministerium efficacius sustineatur atque eorun-
dem vitae melius provideatur, Sacrosancta haec Synodus quae sequuntut
declarat ac decernit.

NOTAE

! Cone. Var. I, Const. Sacrosanctum Concilium, de Sacra Liturgia, 4 dec.
1963: A.A.S., 36 (1964), pp. 97 ss.; Const. dogm. Lumen gentium, 21 nov. 1964:
A.AS., 57 (1963), pp. 3 ss.; Decr. Christus Dominus, de pastorali Episcoporum mu-
nere in Ecclesia, 28 oct. 1965; Decr. Optatam totius, de institutione sacerdotali,
28 oct, 1965,

Carur 1
PRESBYTERATUS IN MISSIONE ECCLESIAE

2. Dominus lesus, « quem Pater sanctificavit et misit in mundum »
(lo. 10, 36), unctionis Spiritus qua unctus est ' totum Corpus suum mysticum
particeps reddit: in eo enim omnes fideles sanctum et regale sacerdotium
efficiuntur, spirituales offerunt hostias Deo per Iesum Christum, et virtutes
annuntiant Eius, qui de tenebris eos vocavit in admirabile lumen suum.?
Nullum ergo datur membrum quod in missione totius Cotporis partem non
habeat, sed unumquodque sanctificare debet Iesum in corde suo,’ et spiritu
prophetiae testimonium de Iesu reddere.

Idem vero Dominus, inter fideles, ut in unum coalescerent corpus, in
quo « omnia membra non eundem actum habent » (Rom. 12, 4), quosdam
instituit ministros, qui, in societate fidelium, sacra Ordinis potestate pol-
lerent Sacrificium offerendi et peccata remittendi,’ atque sacerdotali officio
publice pro hominibus nomine Christi fungerentur. Itaque, missis Apostolis
sicut Ipse missus erat a Patre,® Christus, per ipsos Apostolos, consecrationis
missionisque suae participes effecit eorum successores, Episcopos,’ quorum
munus ministerii, subordinato gradu, Presbyteris traditum est,’ ut in Ordine
presbyteratus constituti, ad rite explendam missionem apostolicam a Christo
concreditam, Ordinis episcopalis essent cooperatores.’

Officium Presbyterorum, utpote Ordini episcopali coniunctum, participat
auctoritatem qua Christus Ipse Corpus suum extruit, sanctificat et regir.
Quare sacerdotium Presbyterorum initiationis christianae Sacramenta quidem
supponit, peculiari tamen illo Sacramento confertur, quo Presbyteri, unctione
Spiritus Sancti, speciali charactere signantur et sic Christo Sacerdoti confi-
gurantur, ita ut in persona Christi Capitis agere valeant.”

Munus Apostolorum cum pro sua parte participent, Presbyteris gratia
datur a Deo ut sint ministri Christi Iesu in gentibus, sacro Evangelii munere
fungentes, ut fiat oblatio gentium accepta, sanctificata in Spiritu Sancto."
Per Evangelii enim apostolicum nuntium convocatur et congregatur Populus
Dei, ita ut omnes ad hunc Populum pertinentes, sanctificati cum sint Spiritu
Sancto, seipsos offerant « hostiam viventem, sanctam, Deo placentem »
{Rom. 12, 1}. Per Presbyterorum autem ministerium sacrificium spirituale
fidelium consummatur in unione cum sacrificio Christ, unici Mediatoris,
quod per manus eorum, nomine totius Ecclesiae, in Eucharistia incruente et
sacramentaliter offertur, donec Ipse Dominus veniat.” Ad hoc tendit atque
in hoc consummatur Presbyterorum ministerium. Forum enim ministratio,
quae ab evangelico nuntio incipit, e Sacrificio Christi suam vim et virtutem
haurit, atque eo tendit ut « tota ipsa redempta civitas, hoc est congregatio
societasque sanctorum, universale sacrificium offeratur Dec per Sacerdotem
Magnum, qui etiam se ipsum obtulit in Passione pro nobis, ut tanti Capitis
corpus essemus »."

Finis igitur quem ministerio atque vita persequuntur Presbyteri est gloria
Dei Patris in Christo procuranda. Quae gloria in eo est quod homines opus
Dei in Christo perfectum conscie, libere atque grate accipiunt, illudque in
tota vita sua manifestant. Presbyteri itaque, sive orationi et adorationi vacent,
sive verbum praedicent, sive Euchartisticum Sacrificium offerant et cetera
Sacramenta administrent, sive alia pro hominibus exerceant ministeria, con-
ferunt cum ad gloriam Dei augendam tum ad homines in vita divina prove-
hendos. Quae omnia, dum ex Paschate Christi manant, in glorioso Eiusdem
Domini adventu consummabuntur, cum Ipse tradiderit Regnum Deo et
Patri

3. Presbyteri, ex hominibus assumpti et pro hominibus constituti in iis
quae sunt ad Deum ut offerant dona et sacrificia pro peccatis,” cum ceteris
hominibus tamquam cum fratribus conversantus. Sic et Dominus Iesus, Filins
Dei, homo ad homines a Patre missus, habitavit in nobis et voluit per omnia
fratribus assimilari, absque tamen peccato.® Ipsum iam imitati sunt sancti
Apostoli, et testatur beatus Paulus, Doctor gentium, « segregatus in FEvan-
gelium Dei » (Rom. 1, 1), omnia omnibus se factum esse ut omnes faceret
salvos.”” Presbyteri Novi Testamenti, vocatione quidem et ordinatione sua, quo-
dam modo in sinu Populi Dei segregantur, non tamen ut separentur, sive ab
eo, sive a quovis homine, sed ut totaliter consecrentur operi ad quod Domi-
nus eos assumit.” Ministri Christi esse non possent nisi alius vitae quam
terrenae testes essent et dispensatores, sed neque hominibus inservire vale-
rent si ab eorum vita condicionibusque alieni remanerent.” Ipsum eorum mini-
sterium speciali titulo exigit ne huic sacculo sese conforment;  simul tamen
requirit ut in hoc saeculo inter homines vivant, et sicut boni pastores oves
suas cognoscant, easque etiam quae non sunt ex hoc ovili adducere quaerant,
ut et ipsac vocem Christi audiant et fiat unum ovile et unus Pastor.” Quod
ut consequi valeant multum conferunt virtutes quae in humano consortio

merito aestimantur, ut sunt cordis bonitas, sinceritas, robur animi et constan-
tia, assidua iustitiae cura, urbanitas aliaeque, quas Apostolus Paulus com-
mendat, dicens: « Quaecumque sunt vera, quaecumque pudica, quaecumque
iusta, quaecumque sancta, quaecumque amabilia, quaecumque bonae famae,
si qua virtus, si qua laus disciplinae, haec cogitate » (Phil. 4, 8).2

NOTAE

1 CE. Mz 3, 16; Le. 4, 18; Act. 4, 27; 10, 38.

2Cf. 1Pt 2,5et9.

¥ Cf. 1 Pe 3,15,

* Cf. Apoc. 19, 10; Conc. Vat. 11, Const. dogm. Lumen gentium, 21 nov.
1964, n. 35: A.AS., 57 (1965}, pp. 40-41.

* Conc. Trip., Sess. XXTII, cap. 1 et can. 1: DeNz. 957 et 961 {1764 et 1771).

¢ Cf. To. 20, 21; Conc. Var. II, Const. dogm. Lumen gentium, 21 nov. 1964,
n. 18: A.AS., 57 (1965), pp. 21-22.

7 Cf. Conc. Vat. 11, Const. dogm. Lumen gentium, 21 nov. 1964, n. 28:
AAS., ST (1965), pp. 33-36.

8 Cf. ibid.

® Cf. Pont. Rom., « De Ordinatione Presbyteri », Praefatio. Hacc verba iam
inveniuntur in Sacramentario Veronensi (ed. L. C. Mohlberg, Romae 1956, p. 122},
item in Missali Francorum (ed. L. C. Mohlberg, Romae 1957, p. 9); item in Libro
Sacramentorum Romanae Ecclesiae (ed. L. C. Mohlberg, Romae 1960, p. 25); item
in Pontificali Romano-Germanico (ed. Vogel-Elze, Citta del Vaticano 1963, vol. I,
p. 34).

¥ Cf. Conc. Vat. II, Const. dogm. Lumen gentimm, 21 nov. 1964, n. 10:
AAS., 57 (1965), pp. 14-15.

I Cf. Rom. 13, 16 gr.

2 Cf, 1 Cor. 11, 26.

B S, AveustiNus, De civitate Dei, 10, 6: PL 41, 284,

B Cf. 1 Cor. 15, 24.

5 Cf. Hebr. 5, 1.

6 Cf. Hebr. 2, 17: 4, 15.

7 Cf. 1 Cor. 9, 19-23 Vg.

B Cf Act. 13, 2.

B « Huiusmodi veto religiosae ac motalis petfectionis studium magis magisque
excitatur externis etiam condicionibus, in quibus Ecclesia vitam agit; nequit enim ea
immobilis manere atque incutiosa vicissitudinis humanarum rerum, quae circa sunt
et multiplicem vim habent ad eius agendi rationem, eique modum et condiciones
imponunt. Pro comperto sane est, Ecclesiam ab humana consortione non seiungi,
sed in ea versari, ideoque ipsius filios ab eadem moveri ac duci, eiusque cultum
civilem imbibere, legibus obtemperare, motes induere. Haec vero Bcclesiae consue-
tudo cum humana societate continenter difficiles parit quaestiones, quae nunc potis-
simum praegraves sunt... {...). Gentium Apostolus ita suae aetatis christianos horta-
batur: Nolite ingum ducere cum infidelibus. Quae enim participatio iustitiae cum
iniguitate? aut quae societas luci ad tenebras?... aut quae pars fideli cum infideli?
(2 Cor. 6, 14-15). Hanc ob causam qui in praesenti educatores praeceptoresque in

Ecclesia agunt, eos necesse est catholicam iuventutem commonefacere praestantis-
simae condicionis suae, atque officii, quod inde nascitur, vivendi in hoc mundo,
non autem ad huius mundi sensum, convenienter ad hanc precationem, a Christo
Iesu pro discipulis suis factam: Non rogo ut tollas eos de mundo, sed ut serves
eos a malo: de mundo non sunt, sicut et ego non sum de mundo (Io. 17, 15-16).
Quam precationem asciscit sibi Ecclesia.

Nihilominus tamen huivscemodi discrimen non idem significat atque disiunctio-
nem; neque neglegentiam declarat, neque metum, neque contemptionem. Etenim
cumn Ecclesia se ab hominum penere discetnit, adeo huic non obsistit, ut potius
cum eo coniungatur » (Pavrus VI, Litt. Encycl. Ecclesiam suam, 6 aug. 1964:
AAS., 56 [1964], p. 627 et 638).

2 Cf. Rom. 12, 2.

A Cf. To. 10, 14-16.

2 Cf. S. PoLYCARPUS, Epist. ad Philippenses, V1, 1: « Et preshyteri sint ad
commiserationem proni, misericordes erga cunctos, aberrantia reducentes, visitantes
infirmos omnes, non neglegentes viduam aut pupillum aut pauperem; sed solliciti
semper de bono coram Deo et hominibus, abstinentes ab omni ira, acceptione
personarum, iudicio iniusto, longe recedentes ab omni avaritia, non cito credentes
adversus aliquem, non severi nimium in iudicio, scientes nos omnes debitores esse
peccati » (ed. F. X. Funk, Patres Apostolici, 1, p. 273).

Carut II
PRESBYTERORUM MINISTERIUM

1 — PRESBYTERORUM MUNERA

4. Populus Dei primum coadunatur verbo Dei vivi,' quod ex ore sacer-
dotum omnino fas est requirere.’ Cum enim nemo salvari possit, qui prius
non crediderit,’ Presbyteri, utpote Episcoporum cooperatores, primum habent
oflicium Evangelium Dei omnibus evangelizandi,' ut, mandatum exsequentes
Domini: « Euntes in mundum universum praedicate Evangelium omni crea-
turae » {Mc. 16, 15), Populum Dei constituant et augeant. Verbo enim
salutari in corde non fidelium suscitatur et in corde fidelium alitur fides, qua
congregatio fidelium incipit et crescit, secundum illud Apostoli: « Fides ex
auditu, auditus autem per verbum Christi » (Rom. 10, 17). Omnibus ergo
debitores sunt Presbyteri, ut cum eis communicent veritatem Evangelii ® qua
in Domino gaudent. Sive igitur, conversationem inter gentes habentes bonam,
ad Deum glorificandum eas adducunt,” sive, aperte praedicantes, mysterium
Christi non credentibus annuntiant, sive catechesim christianam tradunt vel
Ecclesiae doctrinam explanant, sive sui temporis quaestiones sub luce Christi
tractare student, eorum semper est non sapientiam suam, sed Dei Verbum
docere omnesque ad conversionem et ad sanctitatem instanter invitare’ Sa-
cerdotalis vero praedicatio, in hodiernis mundi adiunctis haud raro perdiffi-
cilis, ut auditorum mentes aptius moveat, vertbum Dei non modo generali et






